
PENDAHULUAN

Kitab yang berjudul Ahkam al-Qur’an (Hukum-hukum dalam al-Qur’an)
ini ditulis oleh Ibn al-Arabi. Ia termasuk dalam kitab utama yang membincangkan
aspek syariat, bahasa, dan tafsir. Dalam kitab ini penulisnya membentangkan
ayat-ayat al-Qur’an yang berkaitan dengan hukum mengikut susunan surah.
Selepas setiap ayat pula dikemukakan sinopsis hukum yang dipetik
daripadanya.

Beliau (Ibn al-Arabi) ialah seorang alim yang bertaraf muhaqqiq (berupaya
menyemak dan membuat analisis), dan sangat mahir dalam pelbagai aspek
ilmu bahasa Arab. Beliau bijak menghuraikan hubungkait antara sebahagian
ayat al-Qur’an dengan sebahagian yang lain. Melalui kitab ini beliau
mengutarakan beberapa hadith yang menjadi hujah dan sokongan terhadap
sesuatu hukum. Hadith-hadith yang dikemukakan itu turut dikupas olehnya
sama ada boleh diterima atau dikritik para perawinya.

Dengan cara penyusunannya kitab ini dianggap sebagai antara beberapa
kitab induk yang menghuraikan rahsia-rahsia al-Qur’an dan tempat mengambil
hukum.

Kitab ini merupakan antara hasil karya terbaik Ibn al-Arabi. Teknik beliau
dalam menyusun kitab ini adalah dengan mendatangkan ayat-ayat al-Qur’an
yang berkaitan dengan hukum mengikut kronologi setiap surah. Kemudian
beliau menghuraikan serta memetik keluar hukum yang terkandung di dalamnya.

Dalam menjalankan tugas tersebut beliau bersandar kepada fakta bahasa
dan hadith serta perbuatan Nabi SAW dan para sahabat. Beliau membuat
pertimbangan antara semua mazhab serta menyokong pandangan sesuatu
mazhab dengan hujah yang kemas dan logik yang tepat. Ramai ulama’ besar
yang mengambil manfaat daripadanya kerana beliau merupakan rujukan yang
terbaik. Mereka menjadikannya sebagai sandaran untuk menyokong hujah-
hujah yang dikemukakan. Malah sebahagian mereka seperti Imam al-Qurtubi
telah menukilkan beberapa perenggan yang sempurna daripada bukunya, dan
menyandarkannya kepada Ibn al-Arabi sebagai hujah. Imam al-Qurtubi banyak
melakukan hal yang demikian dalam kebanyakan lembaran kitabnya al-Jami’
li Ahkam al-Qur’an.

SURAHAL-AN’AM

Terdapat lapan belas ayat hukum yang dibincangkan

AYATPERTAMA
Ly 3l 0T 3G 2B g ) Rl ol olil s »

Terjemahan:

Dan pada sisi Allah SWT jualah anak kunci perbendaharaan segala yang
ghaib, tiada sesiapa yang mengetahuinya melainkan Dia lah sahaja; dan
Dia mengetahui apa yang ada di darat dan di laut; dan tidak gugur sehelai
daun pun melainkan Dia mengetahuinya, dan tidak gugur sebutir biji pun
dalam kegelapan bumi dan tidak gugur yang basah dan yang kering,
melainkan ada tertulis di dalam kitab yang terang nyata.

(Surah al-An’am ayat 59)

Tentang ayat ini terdapat tujuh persoalan:

Persoalan Pertama: Maksud firman Allah SWT: «X¢ 5 (dan pada sisi-
Nya)

Kami telah menerangkan berkaitan ayat ini dalam kitab Muljiah al-
Mutafaqqihin ila Ma ‘rifati Ghawamid al-Nahwiyyin. Dalam kitab tersebut
kami nyatakan bahawa perkataan e ialah perkataan yang digunakan untuk
mengungkapkan tentang hal-hal yang berdekatan dengan anda. Sebagai
penjelasannya kedekatan sesuatu dengan sesuatu disebutkan dengan perkataan
% sementara kejauhannya pula disebutkan dengan perkataan 4. Asal
bagi kedua-dua perkataan ini merujuk kepada maksud dimensi tempat. Kerana
itu anda boleh menyebutkan: ks .y ,8 45 (Zaid dekat dengan kamu), dan
Ehe das 5 508 (Amru jauh daripada kamu).

Ada ketikanya penggunaan kata kerja diletakkan pada tempat kata nama.
Lantaran itu anda menyebutkan: &b 8 W5 (Zaid dekat kamu). Kemudian
penggunaan dimenst itu dipindahkan kepada dimensi dalam ertikata kedudukan
yang dapat tergambar oleh akal, bukannya dimensi yang dapat dirasai deria.
Lantaran itu dikatakan: 3 Sl r.\:ﬂ (ilmu itu berdekatan dengan anda).
Berdasarkan penggunaan inilah ditakwilkan maksud sebenar yang dikehendaki
melalui pemberitahuan Allah SWT tentang kedekatan-Nya. (1aitu kehampiran
Allah SWT bukannya berbentuk deria tetapi berbentuk kedudukan yang dapat
diterima akal). Dengan fungsi penggunaan ini jugalah ditafsirkan maksud dekat-
Nya Allah SWT dengan hamba-hamba-Nya melalui firman-Nya: “Dan apabila
hamba-hamba-Ku bertanyakan tentang-Ku maka sesungguhnya Aku adalah
hampir” (surah al-Bagarah ayat 186). Maksud hampirnya Allah SWT yang
disebutkan dalam ayat ini ditakwilkan kepada dua puluh pengertian yang harus
dinisbahkan kepada Allah SWT. Takwilan-takwilan itu adalah boleh disifatkan
kepada Allah SWT sebagaimana yang telah kami terangkan dalam kitab al-
Musykilain.

Anda juga boleh mengatakan: &heldd o3 dan el e (Zaid di
hadapan kamu, dan Amru di belakang kamu). Apabila anda mengatakan “Zaid
di hadapan kamu’ maka mungkin maksudnya ialah jarak yang memisahkan
antara kamu dengan tubuh badan Zaid sehingga kepada sejauh-jauh langkahan

yang dapat sampai kepadanya. Begitu juga apabila disebutkan “Zaid di
belakang kamu”. Lantaran itu apabila ahli bahasa hendak menerangkan tentang
jarak yang dekat daripada perkataan “hadapan” yang diberitahu itu maka
mereka menyebutkan perkataan (“J‘; dalam bentuk tasghir. Lantaran itu
mereka menyebutkan: dq,4,43 iaitu lafaz rasghir kepada perkataan f‘-ﬁ .
Apabila mereka hendak memberitahu tentang jarak yang paling dekat maka
mereka mengungkapkan dengan perkataan 4 dengan mengatakan:
See W3 (Zaid si sisimu). Dengan ungkapan ini mereka bermaksud untuk
memberitahu tentang sehabis-habis dekat. Kerana itulah mereka tidak
melakukan tasghir perkataan J¢ tersebut dengan menyebutkan _),:;é .

Adakalanya perkataan e diungkapkan untuk memberitahu tentang
sesuatu yang berada dalam milik seseorang. Kerana itulah dikatakan:
1S 14S sie (di sisinya ada sekian, sekian) yakni dalam miliknya. Ini kerana
pemilikan merupakan sesuatu yang khusus kepada seseorang sebagaimana
halnya sifat adalah sesuatu yang khusus kepada benda yang disifatkan.
Lantaran itu ahli bahasa mengungkapkan sifat pemilikan itu dengan bentuk
yang paling hampir kepada seseorang iaitu melalui sebutan: eXe (disisinya).
Inilah yang dimaksudkan dengan ungkapan dalam sebuah hadith yang
menyebutkan:

B ol o g 0 o3 il A oo 1 o

Terjemahan:

Nabi SAW melarang daripada menjual benda yang bukan di sisimu (yakni
yang bukan milikmu).

Persoalan Kedua: Firman-Nya: u,-:JT é:Lu selug53 (dan di sisi-Nya anak
kunci perbendaharan segala yang ghaib)

Berdasarkan kepada huraian dalam persoalan pertama maka firman ini
boleh diandaikan maksudnya bahawa kunci perbendaharaan ghaib itu adalah
hampir dengan Allah SWT dalam bentuk kehampiran kedudukan dan mudah,
bukannya hampir dalam bentuk tempat. Ada juga kemungkinan ia bermaksud
kunci perbendaharaan ghaib itu berada dalam milik-Nya yang mana Dia

menzahirkan mana-mana yang Dia mahu dan menyembunyikan mana-mana
yang Dia mahu.

Persoalan Ketiga: Ayat berkaitan merupakan salah satu prinsip asas
akidah

Ayat ini merupakan salah satu daripada prinsip asal akidah umat Islam
dan salah satu sendi dalam kaedah-kaedah agama. Sebahagian besar prinsip
dan sendi agama itu ditafsirkan dengan ayat ini. Berbagai hukum-hakam yang
terdapat dalam ayat ini berbalik kepada satu permasalahan yang halus. Tentang
kedudukan ayat ini sebagai sumber utama hal-hal akidah telah kami terangkan
dalam kitab al-Musykilain, manakala permasalahan halus yang berhubung
kait dengan hukum hakam dalam ayat ini maka kami isyaratkannya dalam
himpunan ayat ini. Ini kerana hukum-hakam agama ini termasuk dalam
kandungan himpunan ayat ini. Walaupun begitu untuk memahaminya maka
kami perlu memberitahu tentang apa yang dimuatkan dalam kitab al-
Musykilain. Dengan membaca kitab tersebut akan terbukalah tutupan hukum
yang dicari dalam himpunan ayat ini.

Persoalan Keempat: Maksud perkataan = La

2, 20 4

FirmanAllah SWT: &)l 5 L% (kunci-kunci segala yang ghaib). Perkataan
- L dan s Les adalah kata jamak kepada perkataan C:AZ dan Cl;é.o. Dari
sudut bahasa ia adalah satu ungkapan untuk menerangkan tentang semua
maksud yang boleh merungkaikan apa yang terkunci, sama ada berbentuk
deria seperti kunci rumah, atau berbentuk akal seperti menggunakan penelitian.
Sesuatu pemberitahuan dapat membuka kunci kejahilan tentang ilmu dan

perkara ghaib.

Persoalan Kelima: Perihal perkara ghaib

Ghaib bermaksud sesuatu yang tidak dapat ditanggapi oleh deria atau
akal. Sebagaimana halnya penglihatan tidak dapat menanggapi benda yang
ada di sebalik dinding atau di dalam rumah yang terkunci, maka begitulah juga

basirah (pandangan mata hati) tidak dapat menanggapi benda-benda yang
berada di sebalik pancaindera yang lima. Segala yang dapat ditanggapi
pancaindera adalah terbatas laluannya dengan terbatasnya alat pancaindera
itu sendiri. Benda-benda yang dapat ditanggapi akal pula tidak begitu. Jalan
untuk mendapatkannya tidaklah terbatas melainkan dari dua arah sahaja iaitu:

Pertama: Yang dapat diketahui secara sepontan.
Kedua: Yang dapat diketahui dengan menggunakan pemerhatian (pemikiran).

Ada lima perkara ghaib yang induk yang dibayangkan oleh ayat ini (iaitu
yang tidak ada jalan untuk mengetahuinya) yang mana ia disebutkan melalui
firman-Nya:

e - LI = Fdd
25 AEoNT g G 2kl ELAT 250 aelall Ll el AT G

Terjemahan:

Sesungguhnya Allah SWT, di sisi-Nya lah sahaja pengetahuan tentang masa
berlaku kiamat, dan Dialah yang menurunkan hujan, dan Dialah yang
mengetahui apa yang terdapat di dalam rahim. Sesuatu jiwa tidak
mengetahui apa yang bakal diusahakan besok hari, dan sesuatu jiwa tidak
mengetahui di bumi mana ia akan mati. Sesungguhnya Allah SWT lah Yang
maha Mengetahui lagi amat mendalam pengetahuan-Nya.

(Surah Lugman ayat 34)

Induk ghaib yang terbesar ialah tentang masa berlaku kiamat. Termasuklah
dalam pengertiannya iaitu hal-hal kebangkitan, pengumpulan dan perhentian
di padang Mahsyar serta hiruk-pikuk yang terdapat padanya. Begitu juga
tentang hal keadaan makhluk semasa penghisaban, ke manakah akhir
kesudahan mereka serta perincian tentang perihal pahala dan seksaan.

Induk ghaib yang kedua ialah penurunan hujan serta kesan yang menyusul
selepasnya iaitu proses penghidupan dan penumbuhan tumbuh-tumbuhan.
Dalam sebuah athar ada disebutkan bahawa Allah Taala menyerahkan hal-
hal tersebut kepada malaikat Mikail AS. Di bawah penyeliaan malaikat Mikail
AS terdapat banyak malaikat yang tidak terhitung melainkan Allah SWT jua
yang mengetahuinya. Kesemua malaikat itu melaksanakan tugas mengikut
arahan Mikail AS iaitu tugas melaksanakan ketetapan-ketetapan yang
mempunyai hubungkait dengan kerja-kerja menghidup dan menumbuhkan
tumbuh-tumbuhan seperti mendatangkan angin, membentuk awan dan mengisi
air padanya, serta menetaskan awan tersebut dengan titisan-titisan air. Pada
tangan setiap malaikat ada setitis air yang dibawanya turun ke suatu tempat
yang termaklum, dan dengan titisan air itu disuburkannya pokok yang tertentu
supaya menjadi rezeki kepada binatang tertentu sehingga akhirnya binatang
tertentu itu benar-benar mendapat rezekinya di situ.

Induk ghaib yang ketiga ialah kandungan yang terdapat di dalam rahim.
Allah SWT menyerahkan tugas ini kepada malaikat yang dikenali dengan nama
Israfil AS. Di bawahnya terdapat ramai malaikat yang Allah SWT jua
mengetahuinya bilangannya. Bagi setiap rahim diutuskan seorang malaikat yang
mana dengan kedua-dua tangan malaikat itu berlakulah proses pengurusan
terhadap air mani yang melalui tahap-tahap kejadian makhluk.

Induk ghaib yang keempat ialah seperti yang disebutkan dalam firman
Allah SWT: 1as el 136 :..J.J & 2:\3 (3 (dan sesuatu jiwa tidak mengetahui
apakah yang bakal diusahakannya besok hari). Apa yang bakal dilakukan
oleh manusia pada hari mendatang merupakan satu rahsia yang disembunyikan
oleh Allah SWT daripada pengetahuan makhluk. Ia terlindung di sebalik tirai
takdir AllahSWT mengikut kebijaksanaan-Nya, hujah yang kukuh di sisi-Nya,
kekuasaan dan kehendak-Nya yang tidak dapat dihalang. Oleh itu segala
sesuatu yang bakal terjadi besok hari terlindung di bawah hijab Allah SWT.
Allah SWT menyebutkan terlindungnya hal tersebut dengan menggunakan
perkataan .3l (usaha). Ini kerana usaha merupakan jalan paling ampuh
yang dimiliki oleh seseorang untuk mendapatkan pengetahuan dan keberhasilan.
Dengan usahalah diaturkan umur, rezeki, ajal, keselamatan, kebinasaan,

kegembiraan, kesedihan serta pelbagai tabiat yang bercampur baur dalam
kejadian manusia sama ada yang disenangi atau dibenci.
Induk ghaib yang kelima ialah yang tersebut dalam firman-Nya:
Eogal u’a}f Lst ﬁ,.uu S 9:\5 3 . (Sesuatu jiwa tidak mengetahui di bumi manakah
iabakal mati). Dalam ayat ini Allah SWT memperingatkan tentang penghabisan
umur yang mana Dia sahaja yang mengetahuinya. Kami ada meriwayatkan
hadith Nabi SAW yang bersumber daripada sekumpulan para sahabat, antara
merekaialah Abu Dzar dan Abu Hurairah RA. Mereka berdua berkata: Adalah
Nabi SAW biasa duduk di kalangan para sahabatnya. Lalu datanglah orang
asing yang tidak mengenali baginda SAW lalu bertanyakan yang mana satukah
Rasulullah SAW supaya dia dapat mengajukan soalan. Lalu kami meminta
kebenaran Rasulullah SAW untuk membuat sebuah tempat duduk khas
untuknya yang mana orang asing yang datang dapat mengenalinya. Lalu kami
pun membuat sebuah tempat duduk daripada tanah liat untuk diduduki oleh
Rasulullah SAW manakala kami pula duduk di kiri kanannya. Tatkala kami
sedang duduk bersama Rasulullah SAW dalam majlisnya tiba-tiba datang
seorang lelaki yang sangat elok rupa parasnya serta harum semerbak baunya.
Pakaiannya pula sangat bersih bagaikan tidak terkena sebarang kotoran,
apabila sampai dia berhenti di hujung satu sudut seraya berkata: “Assalamu
alaika ya Rasulullah SAW.” baginda SAW menjawab salamnya. Kemudian
dia berkata: “Wahai Muhammad SAW: Bolehkah saya hampir?”” baginda SAW
menjawab: “Hampirlah.” Lalu sentiasalah dia mengulang-ulang permintaan
dengan katanya: “Bolehkah saya hampir”, dan baginda SAW pula mengulangi
jawapan yang sama. Sehingga apabila sampai berdekatan Rasulullah SAW
dia meletakkan kedua-dua tangannya ke atas kedua-dua lutut Rasulullah SAW
seraya berkata: “Wahai Rasulullah SAW: “Beritahu aku apakah Islam?”” baginda
SAW menjawab: “Islam ialah kamu menyembah Allah SWT tanpa
menyekutukan-Nya dengan sesuatu apa pun, kamu mendirikan solat,
mengeluarkan zakat, dan mengerjakan haji ke Baitullah serta berpuasa
Ramadan.” Kata lelaki itu: “Apabila aku lakukan demikian adakah aku benar-
benar telah Islam?” baginda SAW menjawab: ““Ya.” Lelaki itu berkata: “Kamu
benar.” Kata perawi hadith ini: Tatkala kami mendengar kata-kata lelaki itu

yang bertanya kemudian membenarkannya maka kami tidak menyenangi hal
yang demikian. Kemudian lelaki itu berkata: “Wahai Muhammad SAW, beritahu
aku apakah iman?” baginda SAW menjawab: “Iman ialah kamu beriman
dengan Allah SWT, malaikat, kitab, nabi-nabi dan kamu beriman dengan qadar
kesemuanya.” Kata lelaki itu: “Jika aku berbuat demikian, apakah bererti aku
telah beriman?” baginda SAW menjawab: “Ya.” Lelaki itu berkata: “Kamu
benar.” Katanya lagi: “Apakah maksud ithsan?” baginda SAW mnenjawab:
“Kamu menyembah Allah SWT, seolah-olah kamu melihat-Nya, maka jika
kamu tidak melihat-Nya maka sesungguhnya Dia melihat kamu.” Lelaki itu
berkata: “Kamu benar.” Tanya lelaki itu lagi: “Bilakah hari kiamat?”” baginda
SAW menundukkan kepalanya tanpa menjawab, kemudian lelaki itu
memanggilnya, namun baginda SAW tidak menjawab. Kemudian baginda
SAW mengangkat kepalanya seraya bersumpah dengan nama Allah SWT,
katanya: “Orang yang ditanya bukanlah lebih mengetahui daripada orang
yang bertanya, akan tetapi kiamat itu mempunyai tanda-tanda yang akan
datang, 1aitu apabila kamu melihat penggembala-penggembala kambing
berlumba-lumba meninggikan bangunan, kamu melihat orang yang tidak
mempunyai kasut dan pakaian bertukar menjadi raja-raja di muka bumi, kamu
melihat seorang perempuan melahirkan orang yang akan menjadi tuannya.
Ada lima perkara yang tidak diketahui sesiapa pun kecuali Allah SWT:
(Kemudian baginda SAW membacakan firman-Nya yang bermaksud):
“Sesungguhnya Allah SWT, di sisi-Nya lah sahaja pengetahuan tentang masa
berlaku kiamat, dan Dialah yang menurunkan hujan, dan Dialah yang
mengetahui apa yang terdapat di dalam rahim. Sesuatu jiwa tidak mengetahui
apa yang bakal diusahakan besok hari, dan sesuatu jiwa tidak mengetahui di
bumi mana ia akan mati” (surah Lugman ayat 34). Kemudian lelaki itu
(malaikat) pun naik ke langit. Lantas Nabi SAW bersabda: “Demi Tuhan yang
mengutuskan Muhammad SAW untuk membawa petunjuk dan agama yang
benar bukanlah aku lebih mengetahui daripada mana-mana lelaki di kalangan
kamu tentang hal itu, dan sesungguhnya lelaki yang datang itu ialah Jibril AS.
Dia turun kepada kamu dalam rupa Dihyah al-Kalbi untuk mengajar kepada
kamu urusan agama kamu.”

Persoalan Keenam: Maksud kunci perbendaharaan ghaib

Al-Suddi berkata: Yang dimaksudkan dengan ini (<! g5l ) (kunci-kunci
ghaib) ialah perbendaharaan-perbendaharaan ghaib. Ibn ‘Abbas RA berkata:
4l gilee (kunci-kunci ghaib) ada lima, dan beliau pun membacakan ayat al-
Qur’an perihal lima perkara yang telah disebutkan terdahulu. Sebahagian
mereka berkata: Kunci-kunci ghaib bermaksud perkara yang menjadi
penyampai untuk mendapatkan pengetahuan hal yang ghaib. Ini berdasarkan
kata-kata orang: Ms e =3l (bukakan kepadaku yang demikian) yakni berikan
kepadaku, atau ajarkan daku perkara yang dapat menyampaikan aku
kepadanya.

Pendapat al-Suddi yang mengatakan kunci-kunci ghaib bermaksud
perbendaharaan-perbendaharan, maka ia adalah metafora yang agak jauh
kebenarannya. Pendapat Ibn ‘Abbas RA pula adalah pengetahuan bernas
yang diperolehi melalui perahan pemikiran yang hebat. Pendapat ketiga pula
dibantahi oleh guru Nahu kami yang menjadi tetamu di Mekah. Beliau
mengatakan: Generasi Salaf al-Soleh telah bersepakat dengan maksud yang
lain daripada itu, dan pandangan mereka itu adalah lebih sahih dan utama.

Saya (penulis) merasakan beliau tidak memahami maksud di sebalik
pandangan ini (pandangan ketiga), dan beliau tidak dapat menanggapi
kehendak sebenar pandangan tersebut, sedangkan pandangan itu sarat dengan
kebenaran dan petunjuk. Kalau pun anda cuba mengkritiknya namun tidaklah
menghilangkan petunjuk yang terdapat padanya. Pandangan itu bermaksud:
Pengetahuan tentang ghaib hanya di sisi Allah SWT. Di tangan-Nyalah terdapat
jalan-jalan untuk sampai kepada pengetahuan ghaib itu. Hanya Dia yang
memiliki jalan-jalan tersebut. Siapa yang Allah SWT mahu memperlihatkan
kepadanya maka diperlihatkannya, dan siapa yang Allah SWT mahu
menghijabnya daripada pengetahuan tersebut maka Dia menghijabkannya.
Allah SWT tidak melimpahkan kurnia pengetahuan tentang hal ghaib itu
melainkan kepada rasul-rasul-Nya. Dalilnya ialah firman Allah SWT:

Terjemahan:

Tidaklah Allah SWT mendedahkan kepada kamu tentang hal yang ghaib,
akan tetapi Allah SWT memilih siapa yang dikehendaki-Nya dari kalangan
rasul-rasul-Nya.

(Surah Aali- ‘Imran ayat 179).

Persoalan Ketujuh: Lima perkara ghaib yang hanya diketahui oleh
Allah SWT

Lima perkara ghaib yang hanya diketahui oleh Allah SWT itu tidak ada
tanda dan alamatnya melainkan sekadar yang diberitahu oleh rasul yang benar
yang dipilih oleh Allah SWT untuk diperlihatkannya hal-hal ghaib tersebut. Apa
yang diperlihatkan kepada rasul pilihannya itu ialah berupa tanda-tanda
berlakunya kiamat, manakala baki yang empat lagi tidak ada tandanya. Oleh itu
setiap orang yang mengatakan: Besok hujan akan turun, maka dia kafir, sama
ada dia memberitahu hal tersebut berdasarkan tanda-tanda yang dia mendakwa
mengetahuinya atau memberitahunya secara mutlak tanpa berdasarkan tanda-
tanda. Sesiapa yang berkata: Dia mengetahui apa yang ada di dalam rahim
maka dia kafir. Adapun dakwaan mengetahui apa yang ada di dalam rahim
kerana berdasarkan kepada tanda-tanda, maka terdapat berbagai bentuk.
Antaranya ada yang menjadikan kafir. Antaranya juga adalah berdasarkan kepada
eksperimen sebagaimana seorang doktor mengatakan: Jika puting tetek kanan
berwarna hitam, maka anak dalam kandungan itu ialah lelaki, dan jika puting
tetek kiri berwarna hitam maka anak itu ialah perempuan. Jika wanita mengandung
mendapati bahagian kanannya lebih berat maka anak itu lelaki, dan jika dia
mendapati bahagian kiri lebih berat maka anak itu adalah perempuan. Jika dia
mendakwa tanda-tanda itu adalah berdasarkan kebiasaan yang berlaku tetapi
bukan semestinya begitu maka kita tidak menghukumnya sebagai kafir dan fasik.

Ada pun orang yang mendakwa mengetahui apa yang bakal dilakukan
pada masa depan maka dia adalah kafir. Begitu juga jika dia memberitahu
tentang hal-hal alam semesta secara umum atau terperinci yang akan berlaku
sebelum terjadinya, maka dia juga kafir tanpa syak lagi.

Tentang orang yang memberitahu perihal gerhana matahari atau bulan,

para ulama kami mengatakan: Dia hendaklah diberikan pengadaban dan
dipenjarakan, tetapi dia tidak menjadi kafir. Dia tidak menjadi kafir kerana
ada sekumpulan ulama berpendapat hal tersebut dapat diketahui berdasarkan
hisab dan kiraan peringkat peredarannya mengikut seperti mana yang
difirmankan oleh Allah SWT:

Terjemahan:
Dan bulan pula Kami takdirkan dia beredar melalui beberapa peringkat.

(Surah Yasin ayat 39)

Disebabkan keupayaan mereka membuat kiraan peredarannya (bulan dan
matahari) dan betul pula apa yang diberitahu oleh mereka maka para ulama
kami bertawaqquf (tidak mengambil pendirian) dalam mengkafirkan mereka.

Mereka diambil tindakan pengadaban disebabkan apa yang mereka
lakukan telah menyebabkan timbulnya keraguan kepada orang awam
disebabkan mereka mengaitkan pengetahuan baru mereka dengan perkara
yang ghaib, sedangkan orang awam tidak mengetahui kadar perbezaan antara
pengetahuan baru itu dengan perkara ghaib tersebut (perkara ghaib yang hanya
diketahui oleh Allah SWT). Lantaran itu mereka menjadi penyebab
terganggunya akidah orang awam dalam soal agama, dan bergoncangnya
keyakinan mereka. Justeru, mereka dihukum dengan hukuman pengadaban
agar menjadi pengajaran kepada mereka supaya menyembunyikan hal tersebut
Jika mereka mengetahuinya tanpa menyiarkannya kepada pengetahuan awam.

AYAT KEDUA

Terjemahan:

Dan apabila engkau melihat orang-orang yang memperkatakan dengan
cara mencaci atau mengejek-ejek ayat-ayat Kami, maka tinggalkanlah
mereka sehingga mereka memperkatakan soal yang lain; dan jika engkau
dilupakan oleh syaitan, maka janganlah engkau duduk lagi bersama-sama
kaum yang zalim itu, sesudah engkau mengingati.

(Surah al-An’am ayat 68)
Tentang ayat ini terdapat dua persoalan:

Persoalan Pertama: Maksud perkataan 2 Fes

Para ulama kami mengatakan: Allah SWT menyuruh Nabi-Nya SAW
supaya berpaling daripada orang musyrikin yang membicarakan secara dusta
dan mengejek-ejek terhadap ayat-ayat Allah SWT. Inilah sebab turunnya ayat
tersebut.

Perkataan & s3 bermaksud berjalan di tempat yang tidak diketahui
hakikatnya. Ia diambil daripada perkataan .U 3 24| (orang yang
mengharung dalam air) yang mana dia tidak mengetahui apa yang terdapat di
dalam air itu. Perkataan ini dipinjamkan daripada fungsi penggunaan yang
berbentuk deria kepada fungsi penggunaan berbentuk akal, seperti mana yang
telah kami peringatkan dalam ilmu Usul. Allah SWT mengharamkan Rasul-
Nya untuk duduk bersama dengan mereka, sama ada duduk sama-sama
berbicara dengan mereka atau duduk dalam keadaan tidak menyenanginya.
Ini merupakan dalil bahawa tidak dihalalkan duduk bersama golongan yang
melakukan kemungkaran.

Persoalan Kedua: Perihal lupanya Nabi SAW
Firman Allah SWT:

- 7 . e /"‘.“/9/9)”/11”{“/4/ L7

M&J‘J}ﬂ‘t L‘SJ&..Ul Ay A3 mM‘Mbb
(dan jika engkau dilupakan oleh syaitan, maka janganlah engkau duduk
lagi bersama-sama kaum yang zalim itu, sesudah engkau mengingati.)

Satu kumpulan berkata: Ayat ini merupakan perintah Allah SWT kepada
Nabi-Nya, tetapi yang dimaksudkan ialah kepada umatNya. Orang yang
berpandangan sebegini bagaikan hendak mensucikan Nabi SAW daripada
mempunyai sifat lupa. Mereka adalah pemuka-pemuka puak Rafidah, moga
Allah SWT memburukkan mereka. Pandangan ini tidak sama dengan kata-
kata yang diucapkan oleh para sahabat kami: Sesungguhnya firman Allah SWT
yang menyebutkan:

ol SRsdesaly
Terjemahan:

Jika kamu berlaku syirik maka pasti akan binasalah amalan kamu.

(Surah al-Zummar ayat 65)

Ayat ini ditujukan kepada umat Nabi Muhammad SAW tetapi dengan
menggunakan nama baginda SAW. Ini kerana adalah mustahil berlakunya
perbuatan syirik kepada Nabi SAW. Justeru, tidak ada alasan untuk menerima
pandangan kumpulan Rafidah dalam hal ini, kerana sifat lupa harus berlaku
kepada Nabi SAW. Allah SWT berfirman:

Rt } £ ,/
Terjemahan:

Kami sentiasa menjadikan engkau dapat membaca (al-Qur’an), sehingga
engkau (menghafaznya dan) tidak lupa.

(Surah al-A ‘la ayat 6)

Nabi SAW pernah bersabda memberitahu tentang sifat dirinya:
“Sesungguhnya aku adalah manusia seperti kamu, aku lupa sebagaimana kamu
lupa”. Baginda SAW pernah berkata tatkala mendengar bacaan seorang lelaki
yang sedang membaca al-Qur’an: “Sesungguhnya dia telah mengingatkan aku
sekian, sekian ayat yang aku dilupakan kepadanya.” baginda SAW

13

menyebutkan tentang malam al-Qadar dengan katanya: “Dua orang lelaki saling
cela mencela sesama mereka, lalu aku menjadi lupa kepadanya (malam al-
Qadar).” baginda SAW juga pernah bersabda yang bermaksud: “Janganlah
kamu mengatakan aku lupa ayat sekian, sekian, malah aku dijadikan lupa
kepadanya.” Ini kerana baginda SAW tidak menyenangi disandarkan perkataan
lupa kepada al-Qur’an berdasarkan firman Allah SW'T:

. 2. 2 . ’.’2/ - P . ok _ A
B (o3 31 IS Rnh L) SSI BN IS 6
Terjemahan:

Allah SWT berfirman: “Demikianlah keadaannya! Telah datang ayat-ayat
keterangan Kami kepadamu, lalu engkau melupakan serta
meninggalkannya, dan demikianlah engkau pada hari ini dilupakan serta
ditinggalkan.

(Surah Taha ayat 126)

Larangan mengatakan “aku lupa ayat sekian, sekian” disebabkan perkataan
“aku lupa” juga ada kalanya digunakan dengan maksud aku tinggalkan. Alasan
tentang penggunaan dua maksud bagi perkataan “aku lupa” (1aitu dengan
maksud aku tinggalkan dan “aku lupa) ialah: Jika seseorang meninggalkan
sesuatu perkara tanpa sengaja maka lafaz yang disebutkan ialah é,yg_.:. (saya
alpa), dan jika ditinggalkan dengan sengaja maka lafaz yang digunakan ialah
Siss (saya sengaja). Oleh kerana itulah para ulama kami mengatakan:
ungkapan yang menyebutkan: “Barang siapa yang tidur sehingga tertinggal
solat atau terlupa solat maka hendaklah dia bersolat apabila mengingatinya”.
Ungkapan ini adalah umum meliputi dua bentuk kelupaan sama ada secara
sengaja atau lalai. Ungkapan “‘apabila mengingatinya’ bermaksud orang yang
lalai ada masanya dia teringat semula, lantaran itu perintah tersebut (menunaikan
solat apabila teringat) ditujukan kepadanya, manakala orang yang sengaja
memang sentiasa mengingati (kewajipan solat). Justeru itu perintah menunaikan
solat itu sentiasa berlangsung terhadap dirinya.

14

AYAT KETIGA

Terjemahan:

Dan itulah hujah (bukti) Kami, yang Kami berikan kepada Nabi Ibrahim
AS untuk mengalahkan kaumnya. Kami tinggikan pangkat-pangkat
kedudukan sesiapa yang Kami kehendaki. Sesungguhnya Tuhanmu Maha
Bijaksana, lagi Maha Mengetahui.

(Surah al-An’am ayat §3)

Diriwayatkan oleh Ibn Wahb, Ibn al-Qasim, Ibn Abdul Hakim, al-Walid
bin Muslim daripada Malik, daripada Zaid bin Aslam daripada bapanya yang
menyebutkan tentang firman Allah SWT:

- = Lo A /"1/£~<. .. 1’/
@) ade sle ©3 J=054 iujoi;u-?u:és)s
Terjemahan:

Kami mengangkat darjat-darjat sesiapa yang Kami kehendaki, dan di atas
setiap yang mempunyai ilmu itu ada Yang Maha Mengetahui.

(Surah Yusuf ayat 76)

Kata beliau: Mereka yang diangkat darjat itu ialah disebabkan ilmu
pengetahuan. Ibn Wahb menyebutkan riwayat daripada Imam Malik katanya:
[lmu itu bukanlah kerana banyaknya riwayat, akan tetapi ia adalah nur yang
diletakkan Allah SWT dalam hati sesiapa yang dikehendaki-Nya. Ibn Mas‘ud
berkata: [lmu itu bukanlah dengan sebab banyaknya periwayatan, akan tetapi ia
adalah jelmaan sifat takut kepada Allah SWT. Al-Mansur meriwayatkan daripada
bapanya, daripada datuknya, daripada Ibn ‘Abbas RA, daripada Nabi SAW
yang bermaksud: “‘Penumpuan orang yang bodoh ialah riwayat (membanyakkan
periwayatan) manakala penumpuan orang alim ialah dirayah (kefahaman).

Imam Malik berkata kepada dua anak saudaranya yang bernama Abu
Bakr dan Ismail: Jika kamu berdua suka Allah SWT memberikan manfaat
kepada kamu dengan urusan ini (ilmu) maka kurangkanlah (periwayatan)nya
dan perdalamkanlah kefahaman tentangnya. Ibn al-Qasim meriwayatkan
daripada Imam Malik, katanya: (Ayat al-Qur’an yang disebutkan) bermaksud
“Kami mengangkat darjat sesiapa yang Kami mahu di dunia ini.”

Al-Qadhi (penulis) mengatakan: Imam Malik benar, kerana ilmu dunia ini
adalah alamat dan jalan ke akhirat.

Hujah yang diberikan kepada Nabi Ibrahim AS ialah yang disebutkan
kepada pihak lawan dengan teknik muqgabalah. Hujah itu ialah hujah di dunia
dengan cara menzahirkan dalil tauhid dan menerangkan bahawa Nabi Ibrahim
AS bukanlah seorang yang jahil tentang Allah SWT serta meragui-Nya.
Pemberitahuan tentang apa yang berlaku antara Nabi Ibrahim AS dengan
kaumnya adalah bertujuan untuk menegakkan hujah, ia bukannya untuk
menunjukkan akidah yang dianuti oleh Nabi Ibrahim AS. Hal yang demikian
telah kami kupas secara terperinci dalam kitab al-Musykilain. (yakni apabila
Nabi Ibrahim AS mengatakan bintang, bulan dan matahari sebagai Tuhannya,
maka itu bukan bererti Nabi Ibrahim AS tidak mengenali Tuhan, tetapi ia
sebagai satu gaya menempelak kaumnya untuk menunjukkan bahawa sifat-
sifat tenggelam dan hilang yang ada pada bintang, bulan dan matahari itu tidak
layak sama sekali pada Allah SWT -penterjemah-).

AYAT KEEMPAT

Terjemahan:

Mereka (Nabi-nabi) itulah, orang-orang yang telah diberi petunjuk oleh
Allah SWT, maka turutlah olehmu (wahai Muhammad SAW) akan petunjuk
mereka; Katakanlah: “Aku tidak meminta upah kepada kamu mengenai

petunjuk (Al-Qur’an yang aku sampaikan) itu. Al-Qur’an itu tidak lain
hanyalah peringatan bagi penduduk alam seluruhnya.

(Surah al-An’am ayat 90)

Al-Qadhi Abu Bakr bin al-‘ Arabi berkata: Ayat ini termasuk dalam pekara
Usul kerana ia mengandungi satu persoalan dalam ilmu Usul iaitu, adakah
Nabi SAW beribadat mengikut syariat umat terdahulu atau tidak? Kami telah
memberikan penjelasannya dalam kitab al-Usul, dan anda boleh merujuknya
di sana.

Dalam ayat ini juga terdapat persoalan tentang hukum hakam, iaitu beramal
dengan amalan yang zahirnya pernah dilakukan oleh umat terdahulu, yang
mana amalan itu diberitahu kepada kita oleh Nabi SAW. Dalam hadith sahih
daripada Nabi SAW (dengan lafaz yang diriwayatkan oleh al-Bukhari)
bersumber daripada al-‘ Awwam katanya:

TCTR PV IR IV IVC | VIR0 - SRR KPSV KV PO | W
Ls.)..hu..:..).” sﬂﬂjid‘,s L;l“’l{.‘.‘l"‘v :_5‘:4:4.)5&4_5 iﬁLﬁji JLEA
ade @l oo oS ol 8 pOl ade 35l OIS oudl paligd

r.\.u_,‘\:lﬁt&"J—.&&‘dﬂ)hM‘éJthé.ﬁﬁgdi&.ﬂ_’

Terjemahan:

Aku bertanya Mujahid tentang sujud sajdah ketika membaca surah Sad,
lalu beliau berkata: Aku telah bertanya kepada Ibn ‘Abbas apa sebabnya
aku perlu sujud? Beliau menjawab: Tidakkah kamu membaca ayat: “Dari
kalangan zuriatnya ialah Daud AS dan Sulaiman AS ... sehinggalah kepada
firman-Nya “Mereka (Nabi-nabi) itulah, orang-orang yang telah diberi
petunjuk oleh Allah SWT, maka turutlah olehmu (wahai Muhammad SAW)
akan petunjuk mereka”. Nabi Daud AS termasuk di kalangan orang yang
Nabi kamu disuruh mengikutinya. Lalu apabila Nabi Daud AS sujud, maka
Rasulullah SAW juga sujud.

Anda akan melihat huraian lanjut tentang hal ini dalam perbincangan surah

Sadinsya-Allah.
AYATKELIMA
L L 2E LTt eaa @
Taxi 3y a3 T8 Ze a5 ) gt
Terjemahan:

Perhatikanlah kamu kepada buahnya apabila ia berbuah, dan ketika
masaknya.

(Surah al-An’am ayat 99)

Tentang ayat ini terdapat dua persoalan:

Persoalan Pertama: Mentafsirkan perkataan C’-:”

1.

Ada tiga pendapat tentang maksud perkataan ini:

Perkataan ini bermaksud elok dan masak. Dari sudut bahasa disebutkan:
Eas g o Cf'*‘i (Buah itu masak), & &b »3! (buah itu menjadi
masak) yakni apabila telah sampai kematangannya.

Ibn al-Anbari berkata: Perkataan C—:—J‘ adalah kata jamak kepada
perkataan @b yang bermaksud sesuatu yang telah sampai ke tahap
kematangan.

Al-Farra’ berkata: Perkataan 2 membawa maksud yang kurang sedikit
daripada perkataan @T - Perkataan ini (' & ) bermaksud yang menjadi
kemerah-merahan. Antara maksud perkataan ini dipetik daripada hadith
tentang kisah /i‘an yang mana hadith tersebut menyebutkan:
il e T wudy O] (jika perempuan itu melahirkan anaknya merah seperti
buah yang masak). Perkataan ini (&) merujuk kepada buah yang

mempunyai lubang-lubang merah. Ada pendapat mengatakan ia bermaksud
buah yang telah tua, atau sejenis daripadanya. Buah dari jenis inilah yang
boleh dijual dan sesuai untuk dimakan serta selamat daripada kecacatan.
Buabh jenis ini terjadi tatkala terbitnya gugusan bintang seiring waktu fajar.
Ini adalah kebiasaan aturan alam yang dijadikan oleh Allah SWT. Allah
SWT mengatur kemas aturan tersebut berdasarkan ilmu dan kudrat-Nya.
Hasil daripada aturan alam yang dilakukan oleh Allah SWT kemudiannya
dihuraikannya melalui hukum dan syariat-Nya. Antara contoh lafaz hadith
yang mempunyai kaitan dengan maksud perkataan yang dibincangkan ialah
hadith yang menyebutkan:

i O 8 ol o o (o
Terjemahan:

baginda SAW melarang dijual buah sebelum bertukar warnanya.'

Al-Asmu‘ie berkata: Apabila buah tamar bertukar menjadi kemerahan

maka dikatakan: <=l 43 5 ¢did oda (inilah buah yang telah masak ranum).

Persoalan Kedua: Perihal buah yang masak dan adab memakannya

Firman Allah SWT: s 31300 08 Jf (kepada buahnya apabila ia

berbuah dan masak). Ibn Wahb berkata,: Kata Imam Malik: Perkataan CL:.;}H

bermaksud buah yang baik, tidak rosak dan tidak ditebuk. Kata Imam Malik
lagi: Maksud tebukan itu ialah tebukan di bahagian bawah buah kurma muda
supaya ia menjadi rutab (kurma masak). Beliau maksudkan dengan tebukan

itu ialah melubangi buah tersebut supaya udara cepat masuk ke dalamnya lalu

1a segera menjadi rutab. Buah yang masak dengan cara ini bukanlah yang
dimaksudkan dalam al-Qur’an. Buah yang sebegini juga bukannya buah yang

g2 bermaksud bertukar menjadi merah atau kuning. Dalam bahasa Arab disebutkan:
Comid 55 mll cmidl (buah kurma itu bertukar warna). Kata nama bagi perkataan ini

ialah d-ialt.

disebutkan kebenaran untuk menjualnya oleh Rasulullah SAW. Buah yang
dimaksudkan oleh al-Qur’an ialah yang masak sendiri tanpa usaha tangan
manusia. Di sesetengah negara pengeluar buah tin (buah ara), iaitu negara-
negara beriklim sejuk buah itu tidak akan masak melainkan bahagian mulut
(depan)nya dicucuk dengan sebatang kayu yang disaluti minyak. Maka apabila
buah itu menjadi elok (masak) halal lah ia dijual. Ini kerana keadaan tersebut
merupakan satu keperluan untuk memasukkan udara ke dalamnya dan
kebiasaan yang dilakukan di negara-negara terbabit. Kalau tidak dilakukan
begitu maka buah itu tidak akan masak sekalipun tiba saat sepatutnya ia masak.

Al-Zubair bin Bakkar berkata: Aku berkata kepada Abdul Malik bin al-
Majishun (ketika aku melihatnya makan buah rutab [kurma masak] dengan
secaratagsi‘ (menelan): Mengapa engkau berbuat begini sedangkan Rasulullah
SAW melarang menelan buah rutab? Beliau berkata: Rasulullah SAW melarang
menelan buah rutab, kerana dengan cara memakannya dapat menjadikan
kenyang, sedangkan Allah SWT telah melimpahkan kemewahan dan kebaikan
(harta). Yang dimaksudkan dengan tagsi ‘ di sini ialah memakan sebiji kurma
masak dengan sekali telan. Larangan ini jika dimakan ketika perut kenyang.
Jika tidak ada makanan lain, maka memakan buah kurma masak dengan sekali
telan lebih baik untuk kenyang.

AYATKEENAM

Terjemahan:

Dan janganlah kamu cerca benda-benda yang mereka sembah yang lain
dari Allah SWT, kerana mereka kelak, akan mencerca Allah SWT secara
melampaui batas dengan ketiadaan pengetahuan. Demikianlah Kami

memperelokkan pada pandangan tiap-tiap umat akan amal perbuatan
mereka, kemudian kepada Tuhan merekalah tempat kembali mereka, lalu
la menerangkan kepada mereka apa yang mereka telah lakukan.

(Surah al-An’am ayat 108)

Tentang ayat ini terdapat dua persoalan:

Persoalan Pertama: Larangan mencerca tuhan orang kafir

Para ulama bersepakat bahawa ayat bermaksud: Jangan kamu mencerca
tuhan-tuhan orang kafir, kerana nanti mereka akan mencerca Tuhan kamu. Ini
kerana mencerca tanpa disokong oleh hujah adalah perbuatan orang yang
hina.

Nabi SAW bersabda:

B4l s Syl gy b 1S gl oy o N A
M“’W‘in*j obiw:s&]“ bis_,w.g

Terjemahan:

Rasulullah SAW melarang seseorang memaki kedua-dua ibu bapanya, lalu
ada yang bertanya: Wahai Rasulullah SAW, bagaimana (mungkinkah)
seseorang memaki kedua-dua ibu bapanya? baginda SAW menjawab:
Apabila orang itu memaki bapa seorang yang lain, kemudian orang lain
itu memaki bapanya pula, dan dia memaki ibu orang lain, kemudian orang
lain itu memaki ibunya pula.

Lantaran itu Allah SWT melarang seseorang melakukan perbuatan yang
harus tetapi membawa kepada perbuatan terlarang. Berdasarkan ini para ulama
kami menjadikan ayat ini sebagai dalil tentang prinsip sadd al-dzarai‘ (menutup
pintu keburukan) iaitu setiap kontrak yang harus pada zahirnya tetapi mungkin
akan membawa kepada perkara yang dilarang. Anda akan lihat persoalan ini
dibincangkan secara lengkap dalam surah al-A ‘raaf.

Dikatakan: Orang Musyrikin berkata: Jika kamu tidak berhenti mencerca

tuhan-tuhan kami, maka kami akan mencerca Tuhan kamu. Kemudian Allah
SWT pun menurunkan ayat ini.”

Persoalan Kedua: Orang yang berhak boleh menahan daripada
menuntut haknya

Ayat ini menjadi dalil bahawa orang yang benar boleh menahan menuntut
hak yang sepatut diperolehinya jika tuntutan itu akan membawa kepada
kemudaratan dalam soal agama. Kenyataan ini mempunyai perbahasan yang
panjang. Secara ringkasnya sesuatu hak jika hukumnya wajib maka empunya
hak hendaklah mengambil hak tersebut dalam apa keadaan pun, tetapi jika ia
adalah hak yang harus, maka inilah yang dimaksudkan melalui kenyataan ini.
Wallahu a‘lam.

AYATKETUJUH

Terjemahan:

Dan mereka pula bersumpah dengan nama Allah SWT, dengan menegaskan
sumpah mereka bersungguh-sungguh, bahawa sesungguhnya jika datang
kepada mereka sesuatu mukjizat tentulah mereka akan beriman kepadanya.
Katakanlah (wahai Muhammad SAW): “Bahawa soal mendatangkan
mukjizat-mukjizat itu hanyalah Allah SWT yang menentukannya, dan kamu
tidak menyedari bahawa apabila mukjizat-mukjizat itu datang, mereka juga
tidak akan beriman.

(Surah al-An’am ayat 109)

Tentang ayat ini terdapat empat persoalan:

2. Asbab an-Nuzul: 127

Persoalan Pertama: Sebab turunnya:?

Diriwayatkan bahawa Nabi SAW pernah berbicara dengan orang Quraish,
lalu mereka berkata kepada baginda SAW: Wahai Muhammad SAW, kamu
memberitahu kami bahawa Musa AS mempunyai tongkat yang digunakan
untuk memukul batu sehingga terpancarlah dua belas mata air. Kamu juga
memberitahu kami bahawa Isa AS pernah menghidupkan orang mati. Kamu
memberitahu kami bahawa kaum Thamud dianugerahkan seekor unta. Maka
datangkanlah kepada kami tanda-tanda mukjizat sehingga kami dapat
mempercayaimu. Baginda SAW menjawab: Apakah tanda yang kamu mahu
aku datangkan? Mereka berkata: Jadikanlah bukit Safa untuk kami bertukar
menjadi emas. Baginda SAW berkata kepada mereka: Kalau aku melakukan
demikian maka apakah kamu akan mempercayaiku? Mereka menjawab: Ya,
demi Allah SWT jika kamu melakukan demikian kami semua akan mengikut
kamu. Lalu Rasulullah SAW bangun berdoa. Kemudian datanglah Jibril AS
seraya berkata: Apa yang kamu mahu, kalau kamu mahu bukit itu akan bertukar
menjadi emas, dan apabila Allah SWT telah mendatangkan satu tanda tetapi
mereka tidak mempercayainya ketika itu, Allah SWT pasti akan mengazabkan
mereka. Jika kamu mahu, tinggalkan saja mereka sehingga nanti ada di kalangan
mereka yang bertaubat. Lalu Rasulullah SAW menjawab: Malah aku memilih
supaya ada di kalangan mereka yang bertaubat. Kemudian Allah SWT
menurunkan ayat ini sampai kepada firman-Nya: Osle 4

P
Persoalan Kedua: Maksud perkataan hj-*z‘ Le

Firman Allah SWT: ("-/r—';j ¢+ labermaksud sumpah paling hebat dalam
pengetahuan dan keupayaan mereka. Ini kerana orang kafir Quraish beriktikad
bahawa Allah SWT ialah Tuhan Yang Maha Agung, sedangkan tuhan-tuhan
mereka yang lain disembah oleh mereka kerana kononnya tuhan-tuhan itu dapat
menghampirkan mereka kepada Allah SWT dengan sehampir-hampirnya.

3. Asbab an-Nuzul: 127
4. laitu ayat terakhir pada ayat bilangan 111 surah al-An’am.

Persoalan Ketiga: Bersumpah dengan nama selain Allah SWT

Firman Allah SWT: Aﬂ‘fg (dengan nama Allah SWT). Kemuncak sumpah
yang paling hebat mampu dilakukan oleh orang kafir ialah bersumpah dengan
menyebutkan nama Allah SWT seperti yang telah kami nyatakan. Itu juga
adalah kemuncak sumpah orang Islam berdasarkan sabda Nabi SAW:

wg JT 41’[4 u.bg:b W ol o
Terjemahan:

Barang siapa yang hendak bersumpah maka bersumpahlah dengan nama
Allah SWT, atau diam sahaja.

Hadith ini memberikan kefahaman bahawa bersumpah dengan selain
Allah SWT adalah dilarang.

Bersumpah dengan selain Allah SWT ada dua bentuk:

1. Dalam bentuk yang diharamkan, iaitu bersumpah dengan nama selain
Allah SWT serta mengagungkannya bersama Allah SWT, atau
mengagungkannya melebihi pengagungan terhadap Allah SWT. Sumpah
sebegini hukumnya kafir.

2. Sumpah dalam bentuk yang makruh, iaitu seseorang memestikan kepada
dirinya sesuatu pengertian yang mempunyai kesamaan jenis dalam syarak.
[aitu dimulakan sumpah itu dengan dikaitkan dengan melakukan sesuatu
perbuatan atau meninggalkannya, yang mana perbuatan melakukan dan
meninggalkan itu telah disepakati di kalangan umat ini sebagai sumpah.
Contohnya seperti seorang mengatakan: Jika engkau masuk ke dalam
rumah itu maka tertalaklah isteriku, atau merdekalah hambaku. Lafaz
sebegini dianggap sebagai sumpah yang menjadi yang mana ia merupakan
asal kepada sumpah-sumpah yang lain.

Persoalan Keempat: Bentuk-bentuk sumpah dan perkara berkaitan
dengannya

Bentuk sumpah di atas ada disebutkan berulang kali dalam kitab-kitab
figh. Ekoran daripada itu timbul satu persoalan iaitu apabila seseorang
mengatakan: Sumpah-sumpah ( o|.Y1) terjadi kepada dirinya jika berlaku
sekian, sekian. Pada permulaan Islam lafaz sumpah sebegini sedia dimaklumi
tetapi dalam bentuk yang lain, yang mana mereka mengatakan: Ke atasku
perkara paling besar yang seseorang dapat menghalang orang lain. Dalam hal
ini Imam Malik berkata: (Lafaz sumpah ini membawa pengertian) orang itu
hendaklah menceraikan isterinya. Setelah itu berlaku berbagai gambaran
sumpah sehingga akhirnya berkembang di kalangan orang ramai yang mana
gambaran yang disebutkan ini adalah gambaran induknya.

Guru kami, 1aitu Abu Bakr al-Fihri pernah berkata: Apabila seseorang
melanggar sumpah ini (sumpah-sumpah [ 0\;Y1] terjadi kepada dirinya jika
berlaku sekian, sekian) maka dia mesti memberi makan tiga puluh orang miskin.
Ini kerana perkataan oY adalah kata jamak kepada perkataan (pes
(sumpah). Jika dia mengatakan: Ke atasku satu sumpah ( (s ) kemudian dia
melanggarnya maka dia mesti membayar satu kifarat sumpah. Jika dia
mengatakan: Ke atasku dua sumpah (Otue: ) maka dia mesti membayar dua
kifarat sumpah jika dia melanggar sumpah itu. Sedangkan perkataan |,y
pula adalah kata jamak kepada (w2 . Maka kerana itu dia mesti membayar
tiga kifarat sumpah. Dalam hal ini ulama Qairawan berpecah kepada berbagai
pendapat, yang mana induk perbezaan pendapat itu berbalik kepada dua iaitu:

1. Talak yang berlaku (dengan menggunakan lafaz |,Y/) jatuh tiga talak.
2. Talak yang berlaku ialah satu talak ba’in (tidak boleh dirujuk).

Saya telah menyusun satu risalah semasa berada di Afrika, yang mana
masalah ini sering diajukan soalan kepada saya. Lalu saya beristikharah kepada

Allah SWT, dan memberikan jawapan pertengahan antara pelbagai pandangan
ini, tetapi saya tidak menyebutkan dalil-dalil yang panjang lebar serta tidak

memetiknya berdasarkan kaedah pendalilan imam Malik bin Anas.

Kaedah pendalilan oleh Imam Malik yang dimaksudkan ialah
pandangannya berkaitan orang yang mengatakan: Ke atasku perkara paling
besar yang seseorang dapat menghalang orang lain. Para ulama kami
mengatakan ungkapan ini membawa erti orang itu hendaklah menceraikan
isterinya. Ini kerana pada zaman beliau (Imam Malik) dan sebelumnya orang
biasa bersumpah apabila melakukan bai‘ah dan mereka menjadikan asas
pegangan untuk dipercayai dalam perjanjian-perjanjian yang mereka perlu
lakukan ialah dengan cara bersumpah. Mereka memasukkan bersumpah
dengan nama Allah SWT dengan bersumpah untuk memerdekakan hamba,
atau menceraikan isteri atau menunaikan haji serta lain-lain lagi. Justeru, apabila
Imam Malik dan sahabat-sahabatnya ditanyakan tentang kes ini maka mereka
berpendapat menjadi satu kesusahan kepada orang ramai membiarkan isteri-
isteri mereka tertahan dalam pernikahan. Manakala cara yang biasa dilakukan
oleh orang untuk menghalang orang lain melakukan sesuatu (melanggar sumpah
dan sebagainya) ialah dengan mensyaratkan diceraikan isteri. Lantaran itu
apabila berlaku keadaan sedemikian orang ramai berasa sukar apabila
membiarkan isteri tergantung dalam perkahwinannya. Kerana itulah para ulama
kami mengatakan dalam hal ini orang yang bersumpah sedemikian hendaklah
menceraikan isterinya (iaitu apabila dia melanggar sumpahnya).

Yang saya maksudkan dengan cara pendalilan ialah: Huruf alif lam pada
perkataan oY/ tidak dapat lari daripada dua fungsi iaitu sama ada ia
berperanan untuk memberitahu tentang jins ( -1 atau al- ‘ahd ( Jg2!).
Jika fungsi huruf tersebut ialah untuk al- ‘ahd (iaitu menceritakan tentang
perkara yang telah disedia dimaklumi sebelum itu), maka perkara yang
dimaklumi itu ialah lafaz 4\ . Jika inilah fungsinya maka benarlah pendapat
yang diutarakan oleh al-Fihri. Tetapi jika ia berperanan untuk menerangkan
tentang jins (jenis), maka talak termasuk dalam jins. Ini bererti talak termasuk
dalam kefahaman tentang alif lam tersebut tetapi tidaklah merangkumi bilangan
talak. Ini kerana sesuatu perkataan hanya memadai untuk berada pada satu
Jjins dalam ruang lingkup satu pengertian sahaja. Ini kerana jika semua

pengertian jins itu diterima pada perkataan tersebut maka ini bererti seseorang
yang melanggar sumpahnya perlu membayar kifarat dengan mensedekahkan
semua hartanya, kerana adakalanya bersedekah dengan semua harta termasuk
dalam sumpah, dan ia perlu dilaksanakan jika harta itu adalah harta yang
tertentu seperti ditentukan harta yang berada di dalam rumah, atau harta yang
disebut itu ialah hamba atau binatang, atau kambing biri-biri, dan apabila seorang
yang bersumpah mensedekahkan harta tersebut (sebagai melaksanakan
sumpahnya) maka ia dikira jadi menurut ijmak. Lantaran itu kami membuat
pengamatan terhadap cara pendalilan ini, dan kami mengambil keputusan yang
pertengahan. Hal yang demikian telah kami huraikan dalam buku berjudul al-
Risalah al-Hakimah ‘ala al-Aiman al-Lazimah. Dengan melihat kepada
buku tersebut pembaca akan menemui jawapan yang dicari. Wallahu a‘lam.

AYATKELAPAN

=

Terjemahan:

Dan janganlah kamu makan dari (sembelihan binatang-binatang halal)
yang tidak disebut nama Allah SWT  ketika menyembelihnya, kerana
sesungguhnya yang sedemikian itu adalah perbuatan fasik (berdosa); dan
sesungguhnya Syaitan-syaitan itu membisikkan kepada pengikut-
pengikutnya, supaya mereka membantah (menghasut) kamu, dan jika kamu
menurut hasutan mereka (untuk menghalalkan yang haram itu),
sesungguhnya kamu tetap menjadi orang-orang musyrik.

(Surah al-An’am ayat 121)

Tentang ayat ini terdapat sepuluh persoalan:

Persoalan pertama: Sebab turunnya

Imam al-Tirmizi dan selainnya meriwayatkan sebuah hadith yang bersumber
daripada Ibn ‘Abbas, RA katanya:

Terjemahan:

Beberapa orang datang kepada Rasulullah SAW seraya berkata: Wahai
Rasulullah SAW, mengapakah kami boleh makan (binatang) yang kami
bunuh sedangkan kami tidak boleh makan (binatang) yang Allah SWT
bunuh? Lalu Allah SWT menurunkan firman-Nya yang bermaksud: Maka
makanlah binatang yang disebutkan nama Allah SWT ketika
menyembelihnya jika sekiranya kamu .... Sehinggalah kepada firman-Nya:
orang-orang yang muysrik. (bermula daripada ayat 118 hingga ayat 121
surah al-An’am)

Persoalan Kedua: Asas pendalilan tidak boleh memakan binatang yang
disembelih tanpa menyebut nama Allah SWT

Firman Allah SWT:

LV G a2 ° }}1
e BT
Terjemahan:

Maka makanlah dari (sembelihan binatang-binatang halal) yang disebut
nama Allah SWT ketika menyembelihnya).

(Surah al-An’am ayat 118)

Bagi mereka yang mengatakan binatang yang tidak disembelih dengan
menyebut nama Allah SWT tidak boleh dimakan, asas pendalilan yang mereka
kemukakan adalah berdasarkan kaedah dalil al-khitab yang dipetik daripada
ayat ini. Ini kerana dalam ayat ini Allah SWT mengaitkan hukum (iaitu keharusan
memakan binatang sembelihan) dengan salah satu daripada dua sifat iaitu
binatang yang disebutkan nama Allah SWT. Ini menunjukkan hukum bagi

binatang yang tidak disebutkan nama Allah SWT adalah sebaliknya. Walau
pun begitu Allah SWT menerangkan kedua-dua hukum itu (iaitu binatang yang
disembelih dengan menyebut nama Allah SWT dan yang tidak disebut nama
Allah SWT) melalui dua nas al-Qur’an. Kedua-dua hukum itu disebutkan
oleh Allah SWT dengan firman-Nya yang terang dan jelas. Justeru, sebagai
menerangkan hukum binatang yang tidak sebutkan nama-Nya Allah SWT
berfirman: ;_j; M5l Jf :\; AW )I_?__-,ZLS {[3 (Dan janganlah kamu makan
dari (sembelihan binatang-binatang halal) yang tidak disebut nama Allah SWT
ketika menyembelihnya ...)

Persoalan Ketiga: Tidak perlu meragui sembelihan dengan nama Allah

SWT
Firman Allah Taala:
oo G Jad 35 ale 8127 65 L 1B TR G
o) 5 T G 90k
Terjemahan:

Dan tidak ada sebab bagi kamu tidak mahu makan binatang yang disebut
nama Allah SWT ketika menyembelihnya, padahal Allah SWT telah
menerangkan satu persatu kepada kamu apa yang diharamkan-Nya atas
kamu, kecuali apa yang kamu terpaksa memakannya?

(Surah al-An’am ayat 119)

Ertinya: Apakah yang menghalang kamu untuk makan binatang yang kamu
telah sebutkan nama Tuhan kamu, sekalipun kamu membunuhnya dengan tangan
kamu, sedangkan Allah SWT telah menerangkan kepada kamu apa yang
diharamkan, dan menjelaskan apa yang dihalalkan? Ini kerana apabila Tuhan
mengharamkan kepada kamu sesuatu dengan pengertian yang khusus bererti
Dia menghalalkan kepada kamu yang selainnya, apatah lagi jika Allah SWT
telah memberikan kebenaran untuk membunuh binatang tersebut dengan
menyebut nama-Nya serta memakannya. Oleh itu bagaimana hendak

dibandingkan hal-hal tersebut iaitu kemurahan, hukum dan penjelasan yang
diberikan oleh Allah SWT dengan hawa nafsu yang palsu dan pandangan yang
rosak, yang mana ianya terbit bukan berdasarkan ilmu pengetahuan. Pandangan
yang rosak dan hawa nafsu yang palsu itu tidak lain adalah sifat melampau dan
dosa, dan Allah SWT Maha Mengetahui tentang orang-orang yang melampau.

Persoalan Keempat: Pengertian zahir dan batin
Firman Allah SWT:

[

~h ‘. Z 2% ’."}f/
by 25 e 19353
Terjemahan:

Dan tinggalkanlah kamu dosa yang nyata dan yang tersembunyi.)

(Surah al-An’am ayat 120)

Ertinya: Allah SWT telah menerangkan kepada kamu apa yang diharamkan,
maka tinggalkanlah ia, kerana ia adalah perbuatan dosa sama ada zahir atau
batin. Tentang maksud zahir dan batin ini ada enam pendapat di kalangan
ulama:

1. Maksud zahir dan batin ialah yang rahsia dan yang terang-terang. Pendapat
ini dikatakan oleh Mujahid dan Qatadah.

2. Sa‘id bin Jubair berkata: Zahir dosa itu bermaksud berkahwin dengan
para mahram, manakala batinnya ialah penzinaan.

3. Zahir dosaialah penzina-penzina yang yang mengiklankan penzinaannya
(pelacur), manakala batinnya ialah wanita-wanita yang mengambil teman
simpanan untuk berzina. Pendapat ini dikatakan oleh al-Suddi dan selainnya.

4. Zahir dosaialah ialah tawaf yang dilakukan orang Arab dalam keadaan
bertelanjang, manakala batinnya pula ialah penzinaan. Pendapat ini
dikatakan oleh Ibn Zaid.

5. Sekumpulan manusia berkata: Dosa itu ialah kata nama kepada beberapa
nama arak. Berdasarkan pendapat ini maka ayat bermaksud zahir dosa
ialah arak, manakala batinnya ialah arak muthallath ( <2+ [yang dimasak
sebanyak tiga kali, iaitu arak bermutu tinggi]) dan arak munsaf («~&-2- [dari
jenis pertengahan]). Kami akan menerangkannya dalam perbincangan surah
al-A ‘raaf insya-Allah.

6. Zahir dosaialah segala perkara yang diharamkan dengan jelas, manakala
batinnya ialah perkara-perkara syubhah, termasuklah dzarai “1aitu perkara
yang harus tetapi boleh membawa kepada perkara yang dilarang. Hal
tersebut akan diterangkan pada tempatnya nanti.

Persoalan Kelima: Salah faham tentang bangkai sebagai binatang yang
dibunuh oleh Allah SWT

Firman Allah SWT:

2 4 o 224

e S 2sT S aT 1k

P

Terjemahan:

Dan janganlah kamu makan dari (sembelihan binatang-binatang halal)
yang tidak disebut nama Allah SWT ketika menyembelihnya.

(Surah al-An’am ayat 121)

Satu-satunya sebab turun ayat ini ialah berkaitan memakan bangkai. Inilah
sebabnya para sahabat mengemukakan pertanyaan dengan mengatakan: “Apakah
kami tidak boleh memakan binatang yang dibunuh oleh Allah SWT?” Lantaran itu
Allah SWT menjawab kepada mereka: “Jangan kamu makan binatang itu, kerana
kamu tidak menyebutkan nama Allah ketika membunuhnya (menyembelihnya).”

Persoalan Keenam: Sesuatu nas yang berkait dengan sesuatu sebab,
adakah hukumnya khusus kepada sebab itu sahaja?

Jika dikatakan: Jika inilah sebabnya mengapa ayat tersebut diturunkan,

maka ia boleh dipertikaikan. Ini kerana lafaz al-Qur’an yang datang kerana
sesuatu sebab, jika 1a adalah lafaz yang tersendiri tanpa dihubungkan kepada
sebab itu, maka ia tidak sah dari sudut bahasa atau pun hukum. (Maksudnya:
Oleh kerana lafaz dalam ayat ini menyebutkan secara umum tentang tidak
boleh memakan binatang yang tidak disebutkan nama Allah SWT, dan
sebelumnya tidak pula terdapat ayat yang menyebutkan perihal memakan
bangkai, maka tidaklah boleh untuk dikatakan sebab ayat ini turun ialah untuk
menjawab tentang hukum memakan bangkai secara mutlak. Ini kerana ayat
menyebutkan larangan memakan binatang yang (disembelih) tanpa
menyebutkan nama Allah SWT, sedangkan di sana terdapat perbezaan
pendapat di kalangan ulama tentang kebenaran untuk memakan binatang
sembelihan orang Islam sekali pun penyembelihnya tidak menyebutkan nama
Allah SWT ketika menyembelihnya —penterjemah-)

Sebagai menjawab persoalan ini kami mengatakan: Sekarang tibalah
masanya untuk kami menyingkapkan satu fakta ilmu Usul yang mana telah
menimbulkan kepelbagaian pendapat di kalangan ulama. Saya memetiknya
secara umum setelah memerah pemikiran terhadapnya. Fakta tersebut ialah:
Sesuatu lafaz nas yang datang kerana sesuatu sebab, mungkin ada yang
mengatakan lafaz itu hanya khusus berkaitan sebab tersebut semata-mata,
dan mungkin juga ia tidak terbatas kepada sebab tersebut. Walau apapun
pandangan yang dipakai namun dalam hal ini kami tidak menolak tentang sebab
kedatangan nas terbabit, malah kami memperakuinya. Pada masa yang sama
kami hubungkan persoalan lain terhadap sebab terbabit. Kami memandang
tidak menjadi kesalahan untuk disandarkan perkara hukum yang lain kepada
sebab terbabit, jika lafaz nas yang datang itu boleh difahami kepada sebab itu,
atau disokong oleh dalil yang lain. Justeru, apabila Allah SWT menyebutkan:
ale AT Azl J{:\; AV ;1_?,16 Y5 (Dan janganlah kamu makan daripada
[sembelihan binatang-binatang halal] yang tidak disebut nama Allah SWT ketika
menyembelihnya) maka ayat ini nyata menyentuh tentang hukum memakan
bangkai berdasarkan keumuman lafaznya. Begitu juga sebab kedatangan ini
adalah kerana pertanyaan tentang memakan bangkai. Dan termasuklah dalam

pengertiannya (bangkai) binatang yang disembelih dengan menyebut nama
tuhan-tuhan palsu selain Allah SWT.

Persoalan Ketujuh: Sembelihan orang Islam yang tidak menyebut nama
Allah SWT

Binatang-binatang yang disembelih dengan menyebut nama selain Allah
SWT termasuk dalam pengertian umum firman-Nya iaitu binatang yang tidak
disebutkan nama Allah SWT ketika menyembelihnya. Ditambahkan pula
binatang tersebut disembelih dengan menyebutkan nama selain Allah SWT,
yang mana ini bererti binatang tersebut diharamkan berdasarkan lafaz nas ini
secara umum, di samping dari sudut pengertiannya juga lebih utama difahami
sebagai haram. Pengharaman binatang yang disembelih dengan menyebut nama
selain Allah SWT juga dijelaskan melalui nas al-Qur’an iaitu firman-Nya:

Terjemahan:
Dan binatang-binatang yang disembelih kerana yang lain dari Allah SWT.
(Surah al-Ma’idah ayat 3)

Justeru pengharaman binatang yang disembelih dengan menyebut nama
selain Allah SWT telah sabitkan melalui nas yang jelas, nas yang umum serta
peringatan syarak melalui dalil-dalil yang zahir yang menunjukkan bahawa
binatang tersebut adalah lebih utama diharamkan.

Inilah cara yang agak menarik dalam mengistinbatkan hukum melalui
kepelbagaian dalil yang seiras tetapi memberikan kefahaman kepada satu
hukum. Timbul satu persoalan iaitu apakah sembelihan oleh orang Islam yang
dengan sengaja tidak menyebutkan nama Allah SWT termasuk dalam maksud
pengharaman ini? Ini merupakan satu masalah yang agak musykil. Kami telah
menghuraikan secara lanjut perbincangan tentang hal ini dalam kitab Takhlis
al-Tarigatain. Walau pun begitu di sini kami menyentuh satu fakta penting
tentang masalah terbabit. Justeru, kami mengatakan: Para ulama berselisih

kepada enam pendapat tentang binatang yang disembelih (oleh orang Islam)
tanpa menyebutkan nama Allah SWT:

1. Jikapenyembelihnya tidak menyebutkan nama Allah SWT kerana terlupa,
maka binatang itu halal dimakan, tetapi tidak halal jika dia sengaja tidak
menyebutkan nama Allah SWT. Pendapat ini disebutkan dalam kitab
Takhlis al-Tarigatain oleh imam Malik, Ibn al-Qasim, Abu Hanifah, Isa
dan Asbagh.

2. Jika penyembelihnya tidak menyebut nama Allah SWT secara sengaja
atau terlupa maka binatang itu halal di makan. Pendapat ini dikatakan oleh
al-Hasan dan al-Syafie.

3. Jika penyembelihnya tidak menyebutkan nama Allah SWT sama ada
secara sengaja atau terlupa maka binatang itu tidak halal dimakan.
Pendapat ini dikatakan oleh Ibn Sirin dan Ahmad.

4. Jika penyembelihnya tidak menyebut nama Allah SWT secara sengaja
maka makruh memakannya tetapi tidak haram. Pendapat ini dikatakan
oleh al-Qadi Abu al-Hasan, al-Syeikh Abu Bakr dari kalangan sahabat
kami, dan ia merupakan pendapat yang zahir daripada imam al-Syafie.

5. Ahmad bin Hanbal mengatakan: Membaca bismillah itu adalah syarat
untuk menghalalkan binatang semasa melepaskan anjing berburu, tetapi
bukannya syarat semasa melepaskan anak panah. Pendapat ini adalah
salah satu daripada dua riwayat yang dilaporkan daripada beliau.

6. Al-Qadi Abu Bakr rahimahullah (penulis) berkata: Hukum-hukum yang
disebutkan (yakni pandangan-pandangan di atas) mestilah dihubungkan
dengan al-Qur’an, al-Sunnah dan dalil-dalil maknawi yang ditunjangi oleh
syariat.

Jika kita melihat kepada al-Qur’an, maka Allah SWT berfirman:

Terjemahan:

Maka makanlah dari (sembelihan binatang-binatang halal) yang disebut
nama Allah SWT ketika menyembelihnya.

(Surah al-An’am ayat 118)

Allah SWT berfirman lagi:

;la;;.;;.u;uﬂ,l_z-_-,w,

Terjemahan:

Dan janganlah kamu makan dari (sembelihan binatang-binatang halal)
yang tidak disebut nama Allah SWT ketika menyembelihnya.

(Surah al-An’am ayat 121)

Justeru, Allah SWT menerangkan dua keadaan dan menjelaskan dua hukum
bagi kedua-dua keadaan terabit.

Firman yang menyebutkan: “Dan janganlah kamu makan dari (sembelihan

binatang-binatang halal) yang tidak disebut nama Allah SWT ketika
menyembelihnya (—Surah al-An’am ayat 121-)”, merupakan satu larangan
yang difahami sebagai haram, dan ia tidak boleh difahami sebagai makruh
memandangkan sebahagian maksud ayat terbabit menyentuh tentang hukum
haram yang mutlak. Lantaran itu adalah tidak harus berlaku pemecahan hukum
dalam satu kandungan maksud ayat. Ini merupakan satu cara amat bernilai

dalam memetik hukum yang terdapat dalam ilmu Usul.
Jika kita melihat kepada al-Sunnah pula, maka Rasulullah SAW pernah
bersabda dalam hadith-hadith yang sahih, antaranya:

IS5 ade il S350l Ll Lo

Terjemahan:

Sembelihan yang mengalirkan darah serta disebutkan nama Allah SWT
ketika menyembelihnya, maka silalah memakannya.

Sabda baginda SAW lagi:

JS5 acdo dil gl 5,55 5 o lall SIS w1 13
Terjemahan:

Apabila kamu melepaskan anjingmu yang terlatih dan kamu pula
menyebutkan nama Allah SWT ketika melepasnya maka bolehlah kamu
memakannya.

Sabdanya lagi:

Ly SIS o coans (5] s ST 36 2T LS SIS o oy O

Terjemahan:
Jika kamu dapati ada anjing lain bersama anjingmu maka janganlah kamu
makan (binatang yang ditemui mati di sisi anjing tersebut), kerana engkau

hanya menyebutkan nama Allah SWT terhadap anjingmu, tetapi tidak
menyebutkan-Nya terhadap anjing yang lain.

Kesemua hadith merupakan dalil yang amat kuat manakala nas-nas al-

Qur’an yang disebutkan pula merupakan dalil-dalil yang paling zahir. Saya
merasa hairan terhadap Imam al-Haramain yang merupakan peneraju para
pentahqiq yang menyebutkan pandangan yang berbeza dengan pandangan ini
di mana beliau mengatakan: Penyebutan nama Allah SWT hanya disyariatkan
untuk hal-hal yang bersifat qurbah (ibadat untuk bertagarrub kepada Allah
SWT), sedangkan penyembelihan bukannya bersifat gurbah. Kami

mengatakan: Kenyataan ini adalah salah dari tiga aspek:

1. Kenyataan ini bercanggah dengan al-Qur’an dan al-Sunnah, seperti yang
telah kami nyatakan.

2. Penyebutan nama Allah SWT disyariatkan dalam segenap hal sama ada
ketika diam atau bergerak, sehinggakan dalam menyampaikan khutbah
nikah pun ia disyariatkan. Yang menjadi perbezaan pendapat ialah sama
ada penyebutan nama Allah SWT itu dihukum sebagai wajib atau sunat.

3. Penyembelihan merupakan amalan yang bersifat qurbah. Dalilnyaialah ia
memerlukan niat sama ada pada pandangan kami atau pun pada pandangan
anda (Imam al-Haramain). Sedangkan Allah SWT berfirman:

> ~ Pl < - Pl trt - 2 PRl Pl <
" s30T U5 K05 BA 3 L A AT 0
Terjemahan:

Daging dan darah binatang korban atau hadiah itu tidak sekali-kali akan
sampai kepada Allah SWT, tetapi yang sampai kepada-Nya ialah amal yang
ikhlas yang berdasarkan taqwa dari kamu.

(Surah al-Hajj ayat 37)

Jika dikatakan: Maksud menyebutkan nama Allah SWT ialah
menyebutkannya di dalam hati. Ini kerana perkataan a/-zikri (ingat) lawannya
1alah lupa, sedangkan tempat lupa itu ialah di dalam hati. Justeru, tempat
mengingati Allah SWT (menyebut Allah SWT) itu juga di dalam hati.

Al-Barra’ bin ‘Azib dan selainnya telah meriwayatkan sebuah hadith
daripada Rasulullah SAW, sabdanya:

Terjemahan:

Nama Allah SWT ada pada setiap hati orang Islam sama ada dia
menyebutkan nama-Nya atau tidak menyebutnya.

Oleh kerana itulah sembelihan orang mukmin sudah memadai (sah) apabila

dia terlupa menyebutkan nama Allah SWT kerana berasaskan kepada nama
Allah SWT yang sememangnya terpahat di dalam hatinya.

Kami menjawab kenyataan ini: Zikrullah itu adakalanya berlaku melalui lidah
dan adakalanya melalui hati. Kebiasaan yang dilakukan oleh orang Arab jahiliah
1alah menyebutkan nama patung dan berhala mereka dengan lidah. Lantaran itu
Allah SWT memansuhkan penyebutan tersebut dan menggantinya dengan
penyebutan nama Allah SWT melalui lidah. Hal yang demikian terus berlanjutan
dalam amalan syariat ini. Pernah dikatakan kepada Imam Malik: Adakah perlu
menyebutkan nama Allah SWT apabila seseorang hendak berwuduk? Lalu beliau
menjawab: Adakah dia hendak melakukan penyembelihan? Kenyataan ini
membayangkan bahawa tempat dan perkara untuk menyebutkan nama Allah
SWT ialah dalam soal penyembelihan, bukannya dalam soal bersuci.

Adapun hadith yang dijadikan dalil oleh mereka melalui sabdanya: Nama
Allah SWT ada pada setiap hati orang Islam, maka ia adalah hadith da‘if .
Tidak perlu anda menghiraukannya.

Orang (Islam) yang lupa untuk menyebutkan nama Allah SWT ketika
menyembelih, maka binatang sembelihan itu tidak diharamkan, kerana Allah
SWT menyebutkan:

Terjemahan:
Kerana sesungguhnya yang sedemikian itu adalah perbuatan fasik.

(Surah al-An’am ayat 121)

Sedangkan orang yang terlupa bukannya orang yang fasik menurut ijmak.
Oleh itu, binatang tersebut tidaklah diharamkan kepadanya.

Jika dikatakan: Kalau begitu samalah juga orang (Islam) yang sengaja
tidak menyebutkan nama Allah SWT, kerana dia bukannya fasik menurut ijmak
jika dia memakan binatang yang disembelihnya. Ini kerana masalah ini
merupakan masalah khilafiah yang diijtihadkan di kalangan ulama.

Kami menjawab: Kami telah mejawab perihal tentang ini dalam kitab

Masail al-Khilaf, dan kami jelaskan kebenarannya melalui berbagai alasan.

Alasan paling zahir yang kami kemukakan ialah orang yang tidak menyebut
nama Allah SWT ketika menyembelih tidak lepas daripada tiga keadaan:

. Diatidak menyebutkan nama Allah SWT ketika membaringkan binatang
yang hendak disembelih, kerana dia mengatakan: Hati saya penuh dengan
nama-nama Allah SWT dan pentauhidan terhadap-Nya. Oleh itu saya
tidak perlu menyebutkannya dengan lidah. Jika begini keadaannya maka
sembelihan itu memadailah untuknya (yakni boleh dimakan), kerana dia
telah pun menyebutkan nama Allah SWT dan membesarkan-Nya.

. Jika dia mengatakan: Ini bukannya tempat untuk menyebut nama Allah
SWT secara terang, kerana ini (sembelihan) bukanlah amalan yang bersifat
qurbah. Maka jika begini keadaannya sembelihannya sudah memadai
(sah), kerana orang itu berpegang kepada suatu mazhab yang sah untuk
diyakini sama ada kerana ijtihad oleh mujtahidnya atau taklid oleh
pentaklidnya.

. Tetapi jika dia mengatakan: Saya tidak menyebutkan nama Allah SW'T,
kerana apa nilainya untuk menyebutkan nama Allah SWT? Maka orang
ini dikira sebagai orang yang meremehkan nama Allah SWT serta kafir
lagi fasik. Sembelihannya tidak boleh dimakan. Kalau pun timbul perbezaan
pendapat di kalangan ulama hanyalah dalam dua contoh yang awal sahaja.
Ada pun contoh yang ketiga tidak pernah diketahui adanya perbezaan
pendapat di kalangan ulama.

Asas yang kami pegangi tentang orang yang lupa menyebutkan nama Al-

lah SWT (iaitu keharusan memakan sembelihannya) ialah perintah penyebutan
nama Allah SWTitu tidak terkena kepadanya, kerana mustahil berlakunya
perintah kepada orang yang lupa. Oleh itu syarat tersebut (iaitu menyebutkan
namaAllah SWT) tidak menjadi wajib kepadanya.

Persoalan Kelapan: Penisbahan wahyu kepada selain nabi-nabi
Firman Allah SWT:

- ~/’£”" "’/ /‘.g“ﬁ/
Al Jlos>sed TonaiadlOf
Terjemahan:

Dan sesungguhnya syaitan-syaitan itu membisikkan kepada pengikut-

pengikutnya.
(Surah al-An’am ayat 121)

Dalam ayat ini Allah SWT menamakan perkara yang terlintas dalam hati
dalam bentuk ilham sebagai wahyu. Inilah yang dimaksudkan dengan wahyu
secara umum oleh guru-guru tasawuf tetapi dingkari oleh golongan jahil yang
memakai tanda orang berilmu. Mereka ini tidak tahu bahawa wahyu terbahagi
kepada tiga bahagian. Dalam ketiga-tiga bahagian ini jika kita menyebutkannya
secara umum sebagai wahyu maka ia adalah dibenarkan dalam agama Allah
SWT. Tidakkah anda melihat bahawa Allah SWT menamakan ilham yang
ditimbulkan oleh syaitan-syaitan itu dengan nama wahyu. Ini kerana semua
lintasan yang terlintas dalam hati adalah makhluk Allah SWT belaka. Lintasan-
lintasan itu jika jahat maka Allah SWT sandarkannya kepada syaitan, manakala
jikaianya baik maka Allah SWT sandarkannya kepada malaikat. Dalam sebuah
hadith ada disebutkan:

Terjemahan:

Sesunguhnya hati (manusia) berada di antara dua lintasan, satu lintasan
daripada malaikat dan satu lintasan daripada syaitan. Maka lintasan
malaikat itu ialah dengan membisikkan janji kebaikan dan mebenarkan
kebenaran, manakala lintasan syaitan pula ialah dengan membisikkan
Jjanji kejahatan dan mendustakan kebenaran.

Persoalan Kesembilan: Maksud mujadalah

Firman Allah SWT: v? Jj ) (supaya mereka membantah kamu)

Perkataan mujadalah bermaksud: Menolak satu pendapat atas satu
pendapat dengan hujah yang kuat. Ia diambil daripada perkataan al-ajdal
1aitu sejenis burung yang kuat, atau diambil daripada maksud mujadalah yang
bertujuan untuk menang, seolah-olahnya orang yang bermujadalah itu
mencampakkan pandangan orang lain ke al-jadalah (iaitu bumi). Mujadalah
itu benar jika digunakan untuk menegakkan kebenaran dan salah jika digunakan
untuk menolong kebatilan. Allah SWT berfirman:

. = £ T L s s K, A L
oot & Vil Jal 1l N
Terjemahan:

Dan janganlah kamu berbahas dengan Ahli Kitab melainkan dengan cara
yang lebih baik.

(Surah al- ‘Ankabut ayat 46)

Persoalan Kesepuluh: Adakah orang Islam yang mentaati orang
musyrik dihukum kafir?

Firman Allah SWT: & ,é J\’ﬂ " j ":A ,mf :J/!j (dan jika kamu menurut
hasutan mereka sesungguhnya kamu tetap menjadi orang-orang musyrik).

Orang mukmin menjadi musyrik dengan mentaati orang musyrik jika yang
ditaatinya ialah berkaitan iktikadnya, yang mana iktikad itu adalah tempat
berlakunya kekufuran dan iman. Tetapi jika dia mentaatinya dalam soal
perbuatan, walhal akidahnya tetap sejahtera dan berlangsung atas tauhid dan
tasdiq, maka dia hanya seorang yang melakukan maksiat. Justeru, hendaklah
anda memahami persoalan ini pada mana-mana tempat pun. Wallahu a‘lam.

AYAT KESEMBILAN, SEPULUH DAN SEBELAS

Terjemahan:

Dan mereka memperuntukkan dari hasil tanaman dan binatang-binatang
ternak yang diciptakan oleh Allah SWT itu akan bahagiannya lalu mereka
berkata: Ini untuk Allah SWT - menurut anggapan mereka - dan ini untuk
berhala-berhala kami.” Kemudian apa yang telah ditentukan untuk berhala-
berhala mereka, maka ia tidak sampai kepada Allah SWT dan apa yang
telah ditentukan untuk Allah SWT, sampai pula kepada berhala-berhala
mereka. Amatlah jahatnya apa yang mereka hukumkan itu. Dan demikianlah

juga ketua-ketua yang orang-orang musyrik itu jadikan sekutu bagi Allah
SWT, menghasut kebanyakan dari mereka dengan kata-kata indah yang
memperlihatkan eloknya perbuatan membunuh anak-anak mereka, untuk
membinasakan mereka, dan untuk mengelirukan mereka nengenai agama
mereka. Dan kalau Allah SWT kehendaki, nescaya mereka tidak
melakukannya. Oleh itu biarkanlah mereka dan apa yang mereka ada-
adakan itu. Dan mereka berkata lagi: “Ini adalah binatang-binatang ternak
dan tanaman-tanaman yang dilarang, yang tidak boleh seorang pun
memakannya kecuali sesiapa yang kami kehendaki”, - menurut anggapan
mereka; dan binatang-binatang ternak yang dilarang menunggangnya;
dan bintang-bintang ternak yang tidak mereka sebutkan nama Allah SWT
ketika menyembelihnya; (semuanya itu mereka lakukan dengan) berdusta
terhadap Allah SWT. Allah SWT akan membalas mereka disebabkan apa
yang mereka telah ada-adakan itu. Dan mereka berkata lagi: “Apa yang
ada dalam perut binatang-binatang ternak itu adalah halal bagi lelaki-
lelaki kami dan haram bagi perempuan-perempuan kami”. Dan jika ia mati,
maka mereka (lelaki perempuan) bersekutu padanya. Allah SWT akan
membalas mereka tentang apa yang mereka tetapkan itu. Sesungguhnya
Allah SWT Maha Bijaksana, lagi Maha Mengetahui. Sesungguhnya rugilah
orang-orang yang membunuh anak-anak mereka kerana kebodohan, lagi
tidak berpengetahuan, dan juga mengharamkan apa yang telah dikurniakan
oleh Allah SWT kepada mereka, dengan berdusta terhadap Allah SWT.
Sesungguhnya sesatlah mereka, dan tiadalah mereka mendapat petunjuk.

(Surah al-An’am ayat 136-140)

Tentang ayat ini terdapat tujuh persoalan:

Persoalan Pertama: Perihal kebodohan orang Arab Jahiliah

Sa‘id bin Jubair meriwayatkan daripada Ibn ‘Abbas RA katanya: Barang
siapa yang hendak mengetahui tentang kebodohan orang Arab jahiliah maka
bacalah ayat-ayat selepas ayat 130 surah al-An’am sampai kepada firman-
Nya: }191\,_, L'g_l,; ("“‘b' l,l..s g*-\llw 15 (Sesungguhnya rugilah orang
yang membunuh anak-anak mereka kerana kebodohan, lagi tidak
berpengetahuan [Surah al-An’am : 140]).

Benarlah apa yang disebutkan oleh Ibn ‘Abbas RA. Ini kerana orang
Arab jahiliah menggunakan akal mereka yang cetek untuk membuat
pembahagian perkara-perkara halal dan haram secara yang bodoh tanpa
bersandarkan kepada ilmu pengetahuan dan kesaksamaan. Sementara perkara
yang difikirkan dengan akal mereka secara yang bodoh seperti menjadikan
banyak tuhan merupakan kebodohan dan dosa yang paling besar. Ini kerana
melampaui batas terhadap Allah SWT lebih besar dosanya daripada melampaui
batas terhadap makhluk. Dalil yang menunjukkan bahawa Allah Taala adalah
Esa sama ada pada zat atau sifat-Nya dan bersendirian-Nya Dia dalam
menciptakan makhluk-makhluk-Nya adalah dalil yang lebih terang dan jelas
berbanding dengan dalil tentang hal-hal yang halal dan haram.

Diriwayatkan bahawa seorang lelaki berkata kepada ‘Amru bin al-‘As:
Sesungguhnya kamu (orang Arab Jahiliah) walau pun memliki akal yang
sempurna dan memiliki kecerdikan, namun kamu menyembah batu. Lalu ‘Amru
berkata: Itu sebenarnya adalah akal yang terpedaya oleh penciptanya.

Persoalan Kedua: Kedatangan Islam menghilangkan kebodohan
orang Arab

Kedunguan dan kebodohan orang Arab Jahiliah seperti yang diberitahu oleh
Allah SWT dalam ayat ini telah dihilangkan oleh Allah SWT dengan datangnya
Islam. Allah SWT membatalkan perilaku bodoh itu dengan mengutuskan
Rasulullah SAW. Pada zahirnya kita sepatutnya menghapuskan terus perilaku
bodoh itu agar jangan sampai ia kelihatan. Kita sepatutnya melupai hal-hal tersebut
agar ia tidak disebutkan lagi. Walau pun begitu Allah SWT menyebutkan hal
tersebut melalui firman-Nya, kemudian memberi penerangan terhadapnya,
sebagaimana Allah SWT menyebutkan perihal kekufuran orang-orang yang kafir
dengan-Nya. Hikmah Allah SWT menyebutkan yang demikian —wallahu a‘lam-
1alah untuk menerangkan bahawa telah berlalu gada’ dan ketetapan Allah SWT,
sementara hukum yang diputuskan oleh Allah SWT tetap terlaksana, iaitu
kekufuran dan kecelaruan tidak akan berakhir sampailah ke hari kiamat. Allah
SWT telah menetapkan bahawa ada orang kafir yang tidak dapat dihalang

daripada menyebutkan perkataan-perkataan kufur, begitu juga adanya ahli bid ‘ah
yang melakukan perubahan terhadap agama. Tujuan Allah SWT menyebutkan
demikian ialah untuk menerangkan dalil-dalil. Kemudian Allah SWT memberikan
taufik kepada orang yang telah tersurat dalam takdir-Nya berhak mendapat
kebaikan, lalu Allah SWT pun memudahkan orang itu mengetahui dalil-dalil
kebenaran. Lantaran itu dia menjadi seorang yang beriman dan taat. Manakala
orang yang telah terdahulu ketetapan Allah SWT bahawa dia berhak mendapat
keburukan menjadi tertipu lalu berpaling daripada dalil-dalil yang ditunjukkan
oleh Allah SWT. Lantaran itu dia menjadi kafir dan derhaka, sebagaimana
disebutkan dalam firman-Nya:

Tejemahan:

Supaya Allah SWT melakukan suatu perkara yang telah ditetapkan
berlakunya, iaitu supaya orang yang binasa itu, binasa dengan keterangan,
dan supaya orang (Islam) yang hidup itu, hidup dengan keterangan.

(Surah al-Anfal ayat 42)

Persoalan Ketiga: Contoh-contoh kebodohan orang Arab Jahiliah

Berdasarkan perbincangan dalam persoalan sebelum ini maka menjadi
kewajipan kepada kami untuk menghuraikan perihal kebodohan-kebodohan
mereka yang telah disebutkan oleh Allah SWT. Antaranya ialah ﬁrman Allah
SWT yang menyebutkan: L....\a,._u&l} quJl IJ; (L -u.\ l}l»-, (Dan
mereka memperuntukkan bahagian untuk Allah SWT darl hasil tanaman yang
diciptakan oleh Allah SWT).

Yakni Allah SWT menzahirkan bahagian daripada hasil tanaman dan
binatang ternak melalui kekuasaan-Nya untuk mencipta dan mengadakan.
Semua bahagian itu kembali kepada milik Allah SWT, tidak ada sekutu bagi-
Nya dalam soal penciptaan benda-benda tersebut. Oleh itu mengapa orang
Arab jahiliah mengadakan sekutu bagi Allah SWT dengan melakukan korban
yang dipersembahkan kepada berhala yang mereka tegakkan untuk diabdikan

bersama Allah SWT? Merekalah sejahat-jahat hamba seperti mana yang
diterangkan dalam athar yang menyebutkan perihal orang yang diberikan
nikmat oleh tuannya tiba-tiba dia berterima kasih kepada orang lain. Hasil
tanaman yang mereka jadikan bahagian untuk berhala-berhala juga mereka
jadikan bahagian untuk Allah SW'T. Maksudnya mereka menjadikan hasil yang
diperolehi melalui tanaman-tanaman itu untuk membiayai pembuatan berhala
dan sara hidup petugas-petugasnya. Begitulah juga bahagian daripada hasil
ternakan yang mana mereka menjadikannya sebagai korban-korban untuk
dipersembahkan kepada tuhan-tuhan yang banyak.

Dikatakan: Mereka menjadikan untuk Allah SWT binatang bahirah,
sa’ibah, wasilah dan haam. Apa yang mereka jadikan sebagai bahagian
untuk Allah SWTitu jika ada percampuran dengan harta mereka maka mereka
tidak akan memulangkannya, sebaliknya jika bahagian yang dijadikan untuk
berhala-berhala itu ada bercampur dengan harta mereka maka mereka akan
memulangkannya. Yang demikian itu disebutkan melalui firman Allah SWT:
;.\T JJ :‘L‘/a.: 6 ’(’ﬁ‘; 2 }:54 D) |€= b (Kemudian apa yang telah ditentukan
untuk berhala-berhala mereka, maka ia tidak sampai kepada Allah SWT).

Dikatakan juga: Ayat bermaksud, apabila bahagian yang mereka
peruntukkan kepada Allah SWT itu binasa maka mereka tidak membayar
ganti ruginya, tetapi jika bahagian yang diperuntukkan kepada berhala binasa,
maka mereka membayar ganti ruginya. Dikatakan juga: Mereka menyebutkan
nama-nama berhala ketika mempersembahkan bahagian yang mereka
peruntukkan kepada Allah SWT, tetapi mereka tidak pula menyebutkan nama
Allah SWT ketika mempersembahkan bahagian yang mereka peruntukkan
kepada berhala.

Persoalan Keempat: Asal-usul tidak boleh memakan binatang yang
tidak disebut nama Allah SWT ketika disembelih

Seperti yang telah disebutkan bahawa mereka menyebutkan nama-nama
berhala ketika mempersembahkan bahagian yang mereka peruntukkan kepada
Allah SWT, tetapi mereka tidak pula menyebutkan nama Allah SWT ketika
mempersembahkan bahagian yang mereka peruntukkan kepada berhala.

Sesungguhnya perbuatan mereka tidak menyebut nama Allah SWT adalah
perbuatan tercela yang berasal dan berlaku di kalangan mereka. [a merupakan
asal usul mengapa tidak boleh memakan binatang sembelihan yang tidak
disebutkan nama Allah SWT ketika menyembelihnya.

Persoalan Kelima: Kesialan anak perempuan, dan kelebihan binatang
jantan
Firman Allah SWT:

Terjemahan:

Dan demikianlah juga ketua-ketua yang orang-orang musyrik itu jadikan
sekutu bagi Allah SWT, menghasut kebanyakan dari mereka dengan kata-
kata indah yang memperlihatkan eloknya perbuatan membunuh anak-anak
mereka.

Maksud membunuh anak-anak mereka ialah perbuatan mereka menanam
anak-anak perempuan kerana bimbang anak perempuan tersebut nantinya
akan dijadikan tawanan, dan bimbang konon anak perempuan itu nanti tidak
diperlukan. Mereka juga beranggapan anak perempuan menjadi penghalang
mereka mendapat kemenangan, sebagaimana halnya perbuatan yang dilakukan
oleh orang-orang jahiliah (yakni layanan buruk orang jahiliah kepada golongan
wanita).

Ada juga pendapat mengatakan: Maksudnya ialah sebagaimana Abdul
Muttalib yang bernazar untuk menyembelih anaknya Abdullah.

Perkataan al-tazyin iaitu daripada perkataan o2 dalam ayat ini
bermaksud menzahirkan keindahan dan menyembunyikan keburukan.
Adakalanya keadaan ini berlaku apabila Allah SWT membiarkan seseorang
hamba tanpa memberikan pertolongan kepadanya, dan adakalanya keadaan

ini berlaku dengan sebab taufik yang Allah SWT berikan kepada seseorang
hamba. Antara perkara palsu yang dilakukan oleh orang jahiliah dengan
hasutan syaitan yang menzahirkan konon apa yang mereka lakukan itu
sebagai baik ialah apabila syaitan menggambarkan kepada mereka konon
hanya boleh memakan binatang korban yang jantan manakala yang betina
pula tidak boleh memakannya, demikian juga anak-anak binatang dan
susunya. Ada dua sebab mengapa mereka melebihkan binatang jantan iaitu:
Sama ada kerana kejantanan tu sendiri lebih mulia tarafnya dari betina
(menurut anggapan mereka), atau kerana orang lelakilah yang bertugas
menjadi juru khidmat kepada rumah-rumah berhala. Para lelaki yang menjadi
juru khidmat rumah-rumah berhala itu biasa memakan korban-korban untuk
berhala. Semua ini merupakan sikap melampau yang terpamer melalui
perbuatan mereka. Ia juga merupakan langkah awal mewujudkan pandangan-
pandangan yang palsu serta beramal tanpa bersandarkan kepada dalil
daripada syarak. Disebabkan perbuatan-perbuatan tersebutlah maka ada
sekumpulan manusia (dari kalangan umat Islam) yang membantah pandangan
imam Abu Hanifah yang berpendapat boleh menerima istihsan dalam
mengistinbatkan hukum.

Persoalan Keenam: Pemakaian konsep istihsan

Seperti yang telah disebutkan, Imam Abu Hanifah menerima pemakaian
konsep istihsan dalam mengistinbat hukum. Justeru, golongan yang membantah
beliau mengatakan: Pandangan Abu Hanifah itu bererti beliau mengharam dan
menghalalkan sesuatu mengikut pertimbangan hawa nafsu tanpa disokong oleh
dalil. Padahal sikap yang sedemikian tidak pun dilakukan oleh sesiapa jua
dari kalangan umat Islam, maka apatah lagi Abu Hanifah untuk berbuat
demikian.

Kerap kali para ulama kami dari kalangan mazhab Maliki mengatakan:
Dalam masalah ini menurut gqiyas hukumnya begini, dan menurut istihsan
hukumnya begini. Pada kami (ulama Maliki) dan ulama Hanafi maksud istihisan
1alah beramal dengan salah satu daripada dua dalil yang paling kuat.

Kami telah menerangkan tentang masalah istihsan ini dalam kitab Masail
al-Khilaf. Memadailah disebutkan di sini satu fakta penting berkaitannya ialah,
sesuatu nas yang umum apabila berterusan dengan keumumannya, manakala
keperluan melakukan giyas pula sentiasa berlanjutan, maka dalam hal ini Imam
Malik dan Imam Abu Hanifah berpendapat nas yang umum boleh ditakhsiskan
oleh mana-mana dalil sama ada oleh dalil yang zahir atau kefahaman yang
diperolehi melalui dalil yang zahir itu. Dalam hal ini Imam Malik menganggap
baik (istihsan) nas yang umum itu ditakhsiskan oleh maslahah, manakala
Imam Abu Hanifah menganggap baik (istifsan) nas yang umum ditakhsiskan
oleh pandangan salah seorang dari kalangan sahabat Nabi SAW yang
bercanggah dengan qiyas.

Imam Malik dan Abu Hanifah juga berpendapat sebahagian giyas boleh
dikhususkan dengan sebahagian i//at. Bagi Imam al-Syafie pula sesuatu illat
yang sabit dalam syarak tidak boleh berlaku takhsis (pengkhususan). (Bagi
penulis) orang yang tidak menerima pakai konsep maslahah dan tidak bersetuju
bahawa boleh berlaku takhsis pada illat syarak 1alah mereka yang tidak
memahami syariat. Al-Juwaini melalui buku-bukunya yang terkemudian
berusaha untuk menyangkal pemakaian maslahah dan takhsis illat, namun
dia tidak berjaya melakukannya sekali pun buku-bukunya yang terkemudian
itu merupakan cetusan keyakinan dan perahan pemikirannya yang utama. Saya
(penulis) pernah berunding dan berbincang dengan al-Tusi al-Akbar tentang
hal ini sehingga akhirnya beliau berhenti daripada menerima pandangan tersebut
(1aitu menolak maslahah dan takhsis illat). Hal yang demikian telah saya
terangkan dalam kitab al-Mahsul dan al-Istifa’. Insya-Allah akan ditemui
Jawapannya melalui pembacaan kitab tersebut.

Jika para pengikut Imam al-Syafie berkata: Kamu telah menjebakkan diri
ke dalam jurang dan hampir tercampak ke bumi yang menyesatkan. Ini kerana
kamu mendakwa sumpah boleh mengharamkan yang halal dan menterbalikkan
sifat-sifat syarak, sedangkan kami belerlepas diri daripada beranggapan
demikian. Kami (penulis) menjawab: Jauh sekali sangkaan tersebut. Kami
tidak pernah mengharamkan melainkan apa yang diharamkan oleh Allah SWT,
dan kami hanya mengatakan apa yang dikatakan oleh Allah SWT. Tidakkah

